
КОНТЕКСТ

Во Северна Македонија, и мажите и жените имаат право да поседуваат 
и наследуваат имот, но мажите поседуваат 7 од секои 10 записи за 
сопствеништво на имоти според административните податоци од 
Катастар. Иако административните податоци (по барање, разделени 
по род) истакнуваат една од најизразените нееднаквости во нашето 
општество, прашањето останува значително недоволно истражено од 
родова перспектива, но и се забележува отсуство на дебата за политиките 
околу тоа.

Оваа анализа има за цел да иницира силна дискусија преку испитување 
различни аспекти од проблемот. Вклучува увид од тековните 
административни податоци, правни испитувања на законите за 
наследување и сопственост, како и податоци од судски случаи и нотарски 
практики. Дел е од регионалната ЕУ Акција за Унапредување на родовата 
еднаквост во процесот на пристапување во ЕУ, финансирана од ЕУ и Шведска, 
а предводена од Реактор – Истражување во акција, имплементирана 
со партнерските организации Фондација Квина тил Квина (канцеларија 
во Северна Македонија), Мрежата на жените на Косово (Косово), АВЕН 
(Мрежа за зајакнување на Албанките) (Албанија), Права за сите (Босна 
и Херцеговина) и Центар за женски права (Црна Гора). Целта е да се 
подобри и прошири тековната регионална соработка, да се зајакнат 
партиципативните демократии и да се поттикне пристапниот процес, кој е 
инклузивен и чувствителен за родовите размислувања.

Нејзините специфични цели вклучуваат зајакнување на капацитетите 
на (женските) граѓански организации (ЖГО) за ефективна интеракција 
со владите, делегациите и канцелариите на ЕУ (ЕУД/ЕУО), како и други 
ЖГО во регионот, со цел да се подигне свеста кај сите засегнати страни 
за родовите аспекти на процесот на пристапување во ЕУ. Дополнително, 
целите вклучуваат зајакнување на одговорноста на владите и ЕУД/ЕУО 
во исполнувањето на нивните заложби за родова еднаквост и правата 
на жените за време на процесот на пристапување во ЕУ. Како дел од 
планираните резултати, оваа акција предвидува три секторски родови 
анализи да се објавуваат во текот на неговото времетраење (2020 – 2024) 
во секоја земја-партнер, а овој документ е трета од овие анализи во Северна 
Македонија.

Во моментов, на Северна Македонија и недостасуваат конкретни, 
неодамнешни и темелни родови анализи за тематски области и сектори 

релевантни за Спогодбата за стабилизација и асоцијација (ССА) и за 
пошироките национални процеси за пристапување во ЕУ, вклучувајќи ги и 
можностите за финансирање од ИПА III. Оваа анализа има за цел да ги 
пополни овие јазови преку обезбедување вредни сознанија за прашањата 
за родовата еднаквост, со што ќе придонесе за унапредување на овие 
процеси. Дополнително, тој се стреми да ги поддржи целите на ГАП III преку 
нудење знаење и експертиза поврзани со родот преку истражување, што 
за возврат го олеснува вклучувањето на родовите аспекти во главните 
политики и помага во имплементацијата на стратешките документи како 
што е Планот за имплементација на ниво на земја (CLIP). 1

ИЗВРШНО РЕЗИМЕ
 
Оваа родова анализа нуди сеопфатен преглед на родовите разлики 
поврзани со поседувањето имот во Северна Македонија и навлегува во 
родовите стереотипи кои го ограничуваат пристапот на жените до имот, 
нормативните услови кои одржуваат нееднакви практики на наследување и 
социо-економските нееднаквости, кои делуваат како бариери за пристапот 
на жените до имот и стекнувањето имот. Исто така, има за цел да ги истакне 
потенцијалните недостатоци во правната рамка и нејзината практична 
имплементација, обезбедува административни податоци за сопственоста 
поделени по род и ја истражува улогата на родот во трансакциите со 
недвижности и оставинските постапки.

Официјални родово разделени податоци за поседување имот, во моментов 
не се достапни во Северна Македонија, но административните податоци 
од Катастарот, разделени по род по барање на Реактор, нудат вредни 
сознанија. Почнувајќи од 2023 година, достапните податоци нагласуваат 
значителни родови разлики, при што мажите сочинуваат 71 % од имотната 
евиденција во споредба со 29 % на жените, тренд конзистентен во 
различни региони. Овие наоди го нагласуваат постојаниот родов јаз кај 
поседувањето имот низ Северна Македонија. Сепак, треба претпазливо 
да се толкуваат овие податоци бидејќи бројот на имотни евиденции не 
значи дека е изедначен со бројот на сопственици и податоците не прават 
разлика помеѓу различни сопственички права. Дополнително, на добиените 
податоци им недостасува поделба по тип на имот што опфаќа евиденција 
за сопственоста и на земјиштето и на другите недвижности, што е жално 

1	 Европската комисија. Родов акционен план на ЕУ (ГАП) III. Достапно на: https://international-partnerships.	
	 ec.europa.eu/system/files/2021-01/join-2020-17-final_en.pdf 

https://international-partnerships.ec.europa.eu/system/files/2021-01/join-2020-17-final_en.pdf
https://international-partnerships.ec.europa.eu/system/files/2021-01/join-2020-17-final_en.pdf

бидејќи родовите разлики можат да бидат различни за сопственоста на 
земјиште и на други недвижности.

Правниот систем сè уште има правни нејаснотии кои ја одржуваат 
нееднаквоста и приматот на мажите над жените во сопственост и 
наследство. Од правен аспект, еднаквоста, правото на сопственост и правото 
на наследство се гарантирани со Уставот на Република Северна Македонија. 
Иако анализираното законодавство во принцип е недискриминаторско, 
често се соочува со предизвици во практичната имплементација поради 
различни фактори. Овие предизвици произлегуваат од вкоренетите 
општествени норми и културни ставови, како што се првородството или 
традицијата на давање ексклузивни права на наследство на првородениот 
син, како и родовите стереотипи кои им даваат приоритет на мажите пред 
жените во прашањата за наследство и сопственост. Сепак, одредени правни 
нејаснотии дополнително ги одржуваат и продолжуваат традициите на 
приматот и нееднаквоста во сопственоста. Загриженост се јавува во однос 
на актуелното законско решение за запишување на заедничка сопственост 
во Катастарот, кое вклучува одредено ниво на правна нејаснотија, што 
потенцијално може да доведе до единствена регистрација под името на 
сопругот и создава правна несигурност за жените како нерегистрирани 
заеднички сопственици. Оттука, измените на Законот за сопственост 
треба да ја приоретизираат задолжителната заедничка регистрација, а 
истовремено да продолжат да ги штитат правата на нерегистрираните 
сопственици. Законодавството за наследување ја зајакнува уставната 
определба за еднаквост, но предизвиците и понатаму постојат во неговата 
практична имплементација, при што жените имаат потенцијална поголема 
веројатност да се откажат од своите наследни права.

Проценката на родовата поделба во изјавите за откажување од наследство 
или изјавите за отстапување на наследен дел, открива значајни предизвици 
со податоците и ги истакнува потенцијалните родови разлики. За да се 
процени родовата поделба во изјавите за откажување од наследство или 
изјавите за отстапување наследен дел во корист на одреден наследник 
од 2021 до 2023 година, барања за слободен пристап до информации беа 
испратени до 26 основни граѓански судови. 22 суда одговорија, но само 
седум помали судови дадоа родово разделени податоци, рачно броејќи 
ги изјавите во секој поединечен предмет. Останатите 15 судови објаснија 
дека таквите информации не се евидентирани во Автоматизираниот 
информациски систем за управување со судски предмети (АКМИС), што 
го прави невозможно автоматското извлекување податоци и поради 
значителниот број на оставински предмети архивирани во изминатите 
три години, им недостига персонал за рачно да се помине секој предмет. 

Иако не се статистички репрезентативни, податоците обезбедени од 
седумте помали судови истакнуваат модел кој вреди да се забележи 
– жените претставуваат значителен дел од поединците кои дале 
изјави за откажување од наследство во овие јурисдикции. Изјавите за 
отстапување наследство во корист на одреден наследник се ретки, што ја 
прави предизвик темелната анализа на родовите разлики. Ограничената 
достапност на родово разделени податоци го попречува сеопфатното 
разбирање на улогата на родот во практиките на наследување.

Експертските консултации со нотарите откриваат родова нееднаквост во 
сопственоста на имотот кај брачните двојки, при што заедничкиот имот 
често се запишува на името на сопругот за време на трансакциите со 
недвижен имот. Оваа практика мажите да се наведуваат како единствени 
сопственици се чини дека е поврзана со преовладувачкиот менталитет 
кој сè уште го перципира мажот како примарен издржувач. Заедничката 
сопственост во вонбрачните заедници покажува поинаков тренд, при 
што имињата на двајцата партнери почесто се заведуваат. Понатаму, 
интервјуата открија забележителна шема во врска со изјавите за 
откажување од наследство. Додека жените се основните актери во овие 
случаи, мажите исто така даваат такви изјави, особено кога наследството 
е наменето за преживеаниот родител. И покрај тоа што нотарите 
вообичаено ги информираат странките за своите права и последиците од 
овие изјави, тоа често се сфаќа како семејна работа што треба да се реши 
дома и странките доаѓаат кај нотарот со веќе донесена одлука. Исто како 
и АКМИС, електронската евиденција на нотарите не го вклучува родот на 
поединците вклучени во сопственичките трансакции, ниту во дадените 
наследнички изјави. Затоа, при собирањето податоци недостигаат родови 
информации, што го продолжува предизвикот за проценка на родовите 
разлики во сопственоста на имотот.

Додека жените имаат законско право на сопственост на имот, сеопфатната 
социо-економска анализа открива значајни пречки кои ја попречуваат 
нивната способност да го стекнат, продолжувајќи ги постојните разлики. 
Факторите како што се пониските стапки на вработеност, високите 
нивоа на неактивност, намалените плати и несразмерната застапеност 
на жените меѓу неплатените семејни работници колективно поставуваат 
повеќестрани бариери за сопственоста на имотот. На пример, само 38,8 % 
од жените се вработени во споредба со 55,9 % од мажите,2 што укажува на 
значителна разлика во стабилноста на приходите меѓу работоспособните 

2	  База на податоци на МакСтат (30.03.2023). Стапки на активност на населението на возраст од 15 години и 	
	 повеќе по род и возраст, по години

https://makstat.stat.gov.mk/PXWeb/pxweb/mk/MakStat/MakStat__PazarNaTrud__StapkiDrugiIndikatori/006_PazTrud_Mk_aktivnost_ml.px/table/tableViewLayout2/?rxid=46ee0f64-2992-4b45-a2d9-cb4e5f7ec5ef
https://makstat.stat.gov.mk/PXWeb/pxweb/mk/MakStat/MakStat__PazarNaTrud__StapkiDrugiIndikatori/006_PazTrud_Mk_aktivnost_ml.px/table/tableViewLayout2/?rxid=46ee0f64-2992-4b45-a2d9-cb4e5f7ec5ef

жени. Згора на тоа, испитувањето на професионалната структура на 
вработување открива родова нерамнотежа, при што мажите претежно 
заземаат позиции на економска власт. Поточно, мажите сочинуваат 75,32 % 
од работодавачите и 77,61 %3 од самовработените лица, што дополнително 
го влошува финансискиот јаз меѓу родовите.

Преголемата застапеност на жените меѓу неплатените семејни работници, 
особено во земјоделскиот сектор, го нагласува парадоксот дека, и покрај 
тоа што жените го сочинуваат мнозинството семејни работници,4 тие ретко 
ја поседуваат земјата што ја обработуваат.

Истражувачкиот пристап што се користи зад аналитичките истражувања 
се заснова на мешан метод и вклучува анализа на постоечки секундарни 
податоци, деск анализа и прибирање примарни податоци, вклучувајќи 
консултации и интервјуа со некои од клучните засегнати страни. 
Анализата ја нагласува идејата дека откажувањето од имот придонесува 
за продолжување на финансиските нееднаквости и феминизација на 
сиромаштијата.

3	  База на податоци на МакСтат (05.04.2023). Неактивно население по категории и возраст, по години

4	  База на податоци на МакСтат (29.02.2024). Вработени со полно и со скратено работно време, по пол и по 	
	 часови на работа, според економскиот статус, по години 

https://makstat.stat.gov.mk/PXWeb/pxweb/mk/MakStat/MakStat__PazarNaTrud__NeaktivnoNaselenie/052_PazTrud_Mk_NeaNasPoKatVoz_ml.px/?rxid=46ee0f64-2992-4b45-a2d9-cb4e5f7ec5ef
https://makstat.stat.gov.mk/PXWeb/pxweb/mk/MakStat/MakStat__PazarNaTrud__AktivnoNaselenie__Vraboteni/015_PazTrud_Mk_polno7_ml.px/
https://makstat.stat.gov.mk/PXWeb/pxweb/mk/MakStat/MakStat__PazarNaTrud__AktivnoNaselenie__Vraboteni/015_PazTrud_Mk_polno7_ml.px/

ВОВЕД: ДАЛИ ЖЕНИТЕ МОЖАТ ДА 
ПОСЕДУВААТ ИМОТ? ДА, НО…

Родовите стереотипи го ограничуваат пристапот до капитал и 
имот

Родовите стереотипи долго време играат клучна улога во обликувањето на 
родовиот јаз во сопственоста на имотот. Овие стереотипи, често длабоко 
вкоренети во општествените норми и очекувања, имаат длабоко влијание 
врз тоа како се распределуваат и перципираат правата на сопственост.

Низ историјата, жените често се соочувале со исклучување од сопственоста 
на имотот, како последица на преовладувачките родови норми и законски 
ограничувања. Ова исклучување опстојуваше и во 20 век бидејќи западната 
цивилизација и европските јурисдикции, меѓу другото, ги поддржуваа 
практиките како првородството од машка линија, кое ги фаворизираше 
машките пред женските деца при случаи со наследство. Исто така и 
мажените жени имаа нееднаков правен третман во однос на наследните 
права. Во нашиот регион, српскиот Граѓански законик од 1844 година 
значително влијаеше на законите за наследување до реформите по Втората 
светска војна. Овој кодекс го зајакна машкиот примат во наследството и 
овековечи нееднаков правен третман за мажените жени бидејќи е вкоренет 
во патријархалните идеали на семејството и бракот.5

Со векови родовите норми диктираат дека жените финансиски зависат од 
мажите, а нивната примарна улога е да управуваат со домашните работи. 
Овие стереотипи се проткајуваа преку различни средства, вклучувајќи 
литература, медиуми и културни практики. Како резултат на тоа, жените 
беа систематски исклучени од сопственоста на имотот бидејќи се 
веруваше дека немаат финансиски вештини и способност да управуваат 
со таквите средства. Поголемиот дел од истражувањата покажуваат дека 
културните норми кои ги опкружуваат родовите улоги, често се развиваат 
како одговор на одредени историски контексти, а ваквите норми можат 
да опстојат дури и откако ќе се променат условите што ги создале.6 Како 
резултат на тоа, далечното минато продолжува да влијае врз современите 

5	 Наследното право [Електронски извор] / Дејан Мицковиќ, Ангел Ристов. Скопје. Универзитет „Св. Кирил и 	
	 Методиј“ – Скопје, 2020. Достапно на: https://www.ukim.edu.mk/e-izdanija/PRF/Nasledno_pravo.pdf 
6	  Џулијано, П. (2017). Пол: Историска перспектива (An Historical Perspective) (Работен труд бр.23635). 	
	 Национално биро за економски истражувања. Преземено од: http://www.nber.org/papers/w23635 	
	 (Последен пристап на 28.02.2024).

https://www.ukim.edu.mk/e-izdanija/PRF/Nasledno_pravo.pdf
http://www.nber.org/papers/w23635

родови норми. Студиите исто така покажуваат дека овие норми се со 
поголема веројатност да опстојуваат во многу стабилни средини, каде што 
има помала потреба да се експериментира со нови норми.7

Социјалните очекувања и норми можат значително да влијаат врз 
родовиот јаз во сопственоста на имотот. Стереотипите диктирани од 
традиционалните родови улоги и норми може да имаат големо влијание 
врз способноста на жените да стекнуваат и поседуваат имот. Еден таков 
стереотип е очекувањето дека жените му даваат приоритет на семејството 
пред кариерата. Овој стереотип често води до тоа жените да им дадат 
приоритет на семејните одговорности и должностите за грижа, а не на 
финансиската независност и, поради тоа, да не инвестираат во имот. 
Од друга страна, мажите често се охрабруваат да инвестираат во имот 
рано во својот живот. Нивните очекувања се вкоренети во верувањето 
дека мажите се основните хранители и издржувачи на своите семејства. 
Како резултат на тоа, мажите имаат поголема веројатност да им дадат 
приоритет на сопствеништвото и финансиските инвестиции пред другите 
животни цели.

Освен тоа, перцепциите за финансиската писменост играат значајна 
улога во продолжувањето на родовиот јаз во сопственоста на имотот. 
Родовите стереотипи често претпоставуваат дека мажите во самата 
природа се финансиски пописмени и подобро опремени да се справат 
со имотните работи од жените. Оваа претпоставка е длабоко вкоренета 
во општествените верувања за родовите улоги и способности и може 
да има длабоки импликации за пристапот на жените до сопственоста на 
имотот. Освен што имаат поголема веројатност да наидат на бариери при 
барање заем,8 овие стереотипи можат да влијаат и на самодовербата и 
самоперцепцијата на жените кога станува збор за управување со имотот 
и финансиите. Жените може да ги интернализираат овие верувања и 
да се чувствуваат помалку овластени да ги бараат своите права или да 
донесуваат информирани одлуки за сопственоста на имотот. Ова може 
дополнително да го влоши родовиот јаз во сопственоста на имотот бидејќи 
жените може да имаат помала веројатност да бараат можности или да се 
залагаат за себе во работи поврзани со имотот.
	

7	 Џулијано, П. и Н. Нун. (2016). Разбирање на културната упорност и промена (Understanding Cultural 	
	 Persistence and Change), Универзитет Харвард. Преземено од: https://scholar.harvard.edu/files/nunn/files/	
	 giuliano_nunn_restud_2021.pdf (Последен пристап на 29.02.2024)
8	 Флечнер, Д., Кени, Л. (2014). Пристап на руралните жени до финансиски услуги: кредит, штедење и 	
	 осигурување (Rural Women’s Access to Financial Services: Credit, Savings, and Insurance. In: Quisumbing), А., 	
	 Меинцен-Дик, Р. Рени, Т. Кропенштед, А., Берман, Џ., Питерман, А. Родот во агрикултурата (Gender in 	
	 Agriculture). Спрингер, Дордрехт. Достапно на: https://doi.org/10.1007/978-94-017-8616-4_8 

https://scholar.harvard.edu/files/nunn/files/giuliano_nunn_restud_2021.pdf
https://scholar.harvard.edu/files/nunn/files/giuliano_nunn_restud_2021.pdf
https://doi.org/10.1007/978-94-017-8616-4_8

Учеството во работната сила и разликите во приходите се значајни фактори 
кои придонесуваат за родовиот јаз во сопственоста на имотот. Како што 
е подетално објаснето во наредното поглавје од оваа анализа, родовите 
стереотипи играат клучна улога во обликувањето на потенцијалот за 
заработка на жените, што доведува до помали приходи и заштеди во 
споредба со мажите. Овие стереотипи често диктираат дека жените или се 
приморани да бидат примарни даватели на грижа или се помалку способни 
или помалку заслужни за високо платени работни места, што доведува до 
нееднакви можности и надоместоци во работната сила.9 Како резултат 
на тоа, жените би можеле да се соочат со предизвици во постигнување 
финансиска стабилност, што често е предуслов за поседување имот. 
Поседувањето имот обично бара значителни финансиски инвестиции, како 
авансни плаќања, плаќања за хипотека и тековни трошоци за одржување. 
Без стабилен приход или заштеда, на жените би им било потешко со овие 
трошоци, а тоа го продолжува родовиот јаз во сопственоста на имотот.

За жал, феноменот на жени кои имаат помала сопственост на имот од 
мажите е глобален проблем. Извештајот на Светска банка за 2020 година 
ги истакнува значајните разлики во родовите јазови во сопственоста 
на имотот низ земјите.10 Во речиси сите нации, мажите имаат поголема 
веројатност да поседуваат имот отколку жените. Дополнително, во 
поединечни земји, овие родови јазови се поизразени меѓу обесправените 
групи на население. Поточно, јазовите се позначајни во руралните области 
во споредба со урбаните средини и меѓу најсиромашните квинтили во 
споредба со најбогатите.

Дополнително, овој извештај го нагласува значителното влијание на правата 
на сопственост на жените врз нивната благосостојба и дејствување. 
Тоа имплицира дека распределбата на имотот во домаќинството влијае 
на преговарачката моќ на секој брачен другар, што влијае на нивното 
одлучување во рамките на бракот. Ова е поткрепено со емпириски 
студии кои покажуваат дека поеднаквата распределба на имотот или 
сопственоста на имот од страна на жените е во корелација со зголеменото 
учество во одлучувањето во домаќинството од страна на жените, што 
укажува на поголемо делување. Дополнително, извештајот нагласува 
како сопствеништвото на жените им користи на децата, доведувајќи до 

9	 Реактор – Истражување во акција. (2022). Родово базирана дискриминација и работнички права во 	
	 Северна Македонија. Достапно на: https://reactor.org.mk/en/wp-content/uploads/sites/4/2022/03/en_b5-web.	
	 pdf 

10	 Светска банка. (2022). Работен документ за истражување на политиките 9444: Законските права на 	
	 жените и родовите јазови во сопственоста на имотот во земјите во развој (Women’s Legal Rights and Gender 	
	 Gaps in Property Ownership in Developing Countries). Достапно на: https://openknowledge.worldbank.org/	
	 server/api/core/bitstreams/a7487402-9d25-588e-9018-44686af15266/content 

https://reactor.org.mk/en/wp-content/uploads/sites/4/2022/03/en_b5-web.pdf
https://reactor.org.mk/en/wp-content/uploads/sites/4/2022/03/en_b5-web.pdf
https://openknowledge.worldbank.org/server/api/core/bitstreams/a7487402-9d25-588e-9018-44686af15266/content
https://openknowledge.worldbank.org/server/api/core/bitstreams/a7487402-9d25-588e-9018-44686af15266/content

зголемено потрошување за храна, здравје, образование и детски добра, 
што ги подобруваат нивните развојни резултати. Извештајот констатира и 
неефикасност произлезена од недостатокот на сопственост на земјиште и 
имот од страна на жените, поттикнати од родовите јазови, што може да го 
ограничи пристапот на жените до кредити и продуктивни придонеси, како 
што е констатирано во извештајот на Светска банка од 2011 година.

На национално ниво, постојат неколку извештаи што имаат за цел да дадат 
увид во улогата на традицијата во наследувањето. Едно истражување 
спроведено меѓу жени од албанско етничко потекло кои живеат во 
Северна Македонија го нагласува општествениот притисок врз женските 
наследнички да се откажат од своите права, во согласност со очекувањата и 
традицијата на семејството.11 Дополнително, друга истражувачка студија12 
укажува дека секој четврти граѓанин вклучен во студијата ја доживува 
традицијата како фактор во поделбата на наследството.13 Сепак, вреди 
да се напомене дека и двата труда се малку застарени и немаат доволно 
детали во однос на ставовите и искуствата што се оценуваат, застапеноста 
на примерокот популација и веродостојноста на употребените техники за 
мерење.
    
Социо-економските јазови ја попречуваат сопственоста на 
имотот

Врската помеѓу родовите и економските разлики претставува огромна 
пречка за жените да се стремат кон тоа да поседуваат имот. Економската 
ранливост произлезена од пониските стапки на вработеност и високите 
стапки на неактивност кај жените ги засилуваат веќе постоечките 
јазови во сопственоста на имотот, особено оние кои се вкоренети во 
дискриминаторските практики на наследување. Следствено на тоа, 
економското обесправување на жените ја попречува нивната способност 
да влезат на пазарот за недвижнини и го продолжува тековниот циклус на 
родови разлики во сопственоста на имотот.

11	  Незири, Л. Азизи, А. (2018). Помеѓу првото и традицијата: Практиката на (не) учество на девојките 	
	 од албанската заедница во Македонија во наследувањето на семејниот имот. Европски дневник на 	
	 интердисциплинарни студии, том 4, издание 1, јануари – април, 2018. Достапно на: https://revistia.org/	
	 files/articles/ejis_v4_i1_18/Lindita.pdf

12	  При пишување на извештајот, не можевме да го дознаеме примерокот од студијата бидејќи 		
	 методологијата не е јавно достапна.

13	 https://www.oicrf.org/documents/40950/43224/Land+and+Gender+Macedonian+Experience%281%29.pd	
	 f/3cd1558d-78ab-72a9-de4d-2c906cbe6879?t=1510194015937 

https://revistia.org/files/articles/ejis_v4_i1_18/Lindita.pdf
https://revistia.org/files/articles/ejis_v4_i1_18/Lindita.pdf
https://www.oicrf.org/documents/40950/43224/Land+and+Gender+Macedonian+Experience%281%29.pdf/3cd1558d-78ab-72a9-de4d-2c906cbe6879?t=1510194015937
https://www.oicrf.org/documents/40950/43224/Land+and+Gender+Macedonian+Experience%281%29.pdf/3cd1558d-78ab-72a9-de4d-2c906cbe6879?t=1510194015937

Анализата на работоспособното население покажува јасна разлика, каде 
што само 38,8 % од жените се вработени во споредба со 55,9 % од мажите.14 
Овој забележлив јаз не само што укажува на нееднакви можности за 
вработување, туку и нагласува дека мнозинството жени на работоспособна 
возраст немаат постојан месечен приход од вработување.

Навистина е така бидејќи официјалната статистика покажува дека 
поголемиот дел од работоспособните жени се економски неактивни. 
Поточно, 55,7 % од работоспособните жени се економски неактивни, за 
разлика од многу пониска стапка од 33,7 % кај мажите.15 Во рамките на 
оваа економски неактивна група, 41 % од жените се идентификуваат како 
домаќинки, бројка што е во целосна спротивност со отсуството на мажи во 
оваа категорија.16 Дополнително, 18 % од економски неактивните жени се 
студентки, во споредба со 26 % од мажите, а 34 % се пензионерки, наспроти 
52 % од мажите.17

Економската неактивност на жените често е поврзана со зависноста од 
приходи од другите членови на семејството. Зачудувачки, само 0,5 % од 
економски неактивните жени имаат индивидуални извори на приход како 
кирија, дивиденди, заштеди или авторски права.18 Спротивно на тоа, 8,3 
% зависат од социјалните надоместоци или помош, додека значителни 
49,8 % се потпираат на платата или пензијата на другите членови на 
домаќинството. Понатаму, 33,9 % имаат лична или семејна пензија.19

Во отсуство на официјални податоци што се однесуваат на родовиот јаз 
во платите, деталната анализа на структурата на заработката станува 
императив за да се добијат нијансирани сознанија. За илустрација, 
податоците од 2022 година покажуваат дека 71,1 % од вработените жени 
заработиле помалку од 25.001,00 македонски денар, за разлика од 66,6 
% од мажите.20 Иако оваа анализа не го обликува експлицитно родовиот 
јаз во платите, сепак нагласува значителни разлики во распределбата 
на приходите и особено нагласува дека значително мнозинство од 
вработените жени спаѓаат во пониските слоеви на приходи, со заработка 
под 25.001,00 македонски денар.

14	  База на податоци МакСтат (30.03.2023). Стапки на активност на населението на возраст од 15 години и 	
	 повеќе според полот и возраста, по години.
15	  Исто.
16	  База на податоци МакСтат (05.04.2023). Неактивно население по категории и по возраст, по години
17	  Исто.

18	 База на податоци МакСтат (05.04.2023). Невработени и неактивни лица според полот и главните средства 	
	 за живот, по години
19	  Исто.
20	  База на податоци МакСтат (08.04.2022). Вработени според нето-платата и полот, по години

https://makstat.stat.gov.mk/PXWeb/pxweb/mk/MakStat/MakStat__PazarNaTrud__StapkiDrugiIndikatori/006_PazTrud_Mk_aktivnost_ml.px/?rxid=46ee0f64-2992-4b45-a2d9-cb4e5f7ec5ef
https://makstat.stat.gov.mk/PXWeb/pxweb/mk/MakStat/MakStat__PazarNaTrud__StapkiDrugiIndikatori/006_PazTrud_Mk_aktivnost_ml.px/?rxid=46ee0f64-2992-4b45-a2d9-cb4e5f7ec5ef
https://makstat.stat.gov.mk/PXWeb/pxweb/mk/MakStat/MakStat__PazarNaTrud__NeaktivnoNaselenie/052_PazTrud_Mk_NeaNasPoKatVoz_ml.px/?rxid=46ee0f64-2992-4b45-a2d9-cb4e5f7ec5ef
https://makstat.stat.gov.mk/PXWeb/pxweb/mk/MakStat/MakStat__PazarNaTrud__NeaktivnoNaselenie/053_PazTrud_Mk_NevNeakSpoPolSredZiv_ml.px/?rxid=46ee0f64-2992-4b45-a2d9-cb4e5f7ec5ef
https://makstat.stat.gov.mk/PXWeb/pxweb/mk/MakStat/MakStat__PazarNaTrud__NeaktivnoNaselenie/053_PazTrud_Mk_NevNeakSpoPolSredZiv_ml.px/?rxid=46ee0f64-2992-4b45-a2d9-cb4e5f7ec5ef
https://makstat.stat.gov.mk/PXWeb/pxweb/mk/MakStat/MakStat__PazarNaTrud__AktivnoNaselenie__Vraboteni/028_PazTrud_Mk_plata1_ml.px/?rxid=46ee0f64-2992-4b45-a2d9-cb4e5f7ec5ef

Анализата на професионалната структура на вработеноста сугерира дека 
мажите заземаат истакнати позиции на економски авторитет и сочинуваат 
75,32% од работодавачите и 77,61% од самовработените граѓани.21 

Концентрацијата на мажи во улогите на работодавач и самовработено лице 
сигнализира значителна родова нерамнотежа во позициите на економско 
лидерство и економско делување. Спротивно на тоа, жените се доминантни 
во категоријата неплатени семејни работници кои сочинуваат 65,74 % од 
овој сегмент. Неплатен семеен работник е некој кој работи во семејна 
економска единица надгледувана од член на семејството или роднина и 
не добива никаков надомест, ниту во форма на плата ниту во натура. Оваа 
класификација се протега на земјоделските домаќинства, особено оние 
кои се занимаваат со земјоделство. Во случаите кога повеќе поединци 
во едно домаќинство придонесуваат за семејната фарма, еден од нив, 
обично главата на домаќинството, се означува како самовработен, додека 
другите се категоризираат како неплатени семејни работници. Родовата 
нерамнотежа меѓу самовработените работници и неплатените семејни 
работници, особено во земјоделскиот сектор, го нагласува критичниот 
аспект на родовите разлики, што укажува дека дури и во улогите каде 
жените значително придонесуваат за семејните економии, тие често 
немаат сопственост или контрола врз самите ресурси кои помагаат да се 
одржат.

Пониските стапки на вработеност на жените, високите стапки на 
неактивност, пониските плати и преголемата застапеност меѓу неплатените 
семејни работници, колективно создаваат повеќеслојна бариера за нивната 
способност да купуваат и поседуваат имот. Прво, пониските стапки на 
вработеност го ограничуваат пристапот на жените до стабилни приходи 
и станува предизвик да се акумулираат потребните финансиски ресурси 
за сопственост на имот, вклучувајќи авансни плаќања и тековни плаќања 
за хипотека. Придружните високи стапки на неактивност дополнително го 
влошуваат ова прашање бидејќи жените може да се соочат со тешкотии 
во воспоставувањето цврста финансиска основа поради ограниченото 
учество во работната сила. Дополнително, статусот на вработување 
значително влијае на кредитната способност, при што пониските стапки на 
вработеност потенцијално доведуваат до предизвици во обезбедувањето 
поволни услови за хипотека.

Пониската плата што жените често ја добиваат во споредба со нивните 
машки колеги ги комплицира овие предизвици бидејќи го ограничува 
нивниот капацитет да штедат и да инвестираат во имот. Недоволниот 

21	  База на податоци МакСтат (05.04.2023). Неактивно население по категории и по возраст, по години

https://makstat.stat.gov.mk/PXWeb/pxweb/mk/MakStat/MakStat__PazarNaTrud__NeaktivnoNaselenie/052_PazTrud_Mk_NeaNasPoKatVoz_ml.px/?rxid=46ee0f64-2992-4b45-a2d9-cb4e5f7ec5ef

приход ја попречува нивната способност да ги исполнат финансиските 
барања поврзани со стекнување имот, што потенцијално доведува до 
зависност од надворешни извори или семејна поддршка.

Згора на тоа, преголемата застапеност на жените меѓу неплатените 
семејни работници ја нагласува структурната нерамнотежа каде што 
нивните придонеси за семејните економии може да останат непризнаени 
и некомпензирани. Оваа преголема застапеност во неплатената семејна 
работа може да ја продолжи финансиската зависност и да го ограничи 
женското делување во донесувањето независни одлуки, вклучително и 
оние поврзани со сопственоста на имотот.

Иако во Северна Македонија постојат закони кои забрануваат родова 
дискриминација при вработување и наградување за труд, постојат многу 
фактори кои, поединечно или во комбинација, може да доведат до родови 
јазови во економските можности. Овие фактори, како што е наведено во 
извештајот на Светска банка за 2020 година, вклучуваат родови разлики 
во пристапот до продуктивни ресурси (на пр. земја и друг имот, капитал 
и труд) и безбедноста на инвестициите, организациските практики или 
деликатните општествени норми. Како резултат на тоа, жените вообичаено 
заработуваат и контролираат помал дел од приходот на домаќинството од 
мажите и оттука се обесправени во акумулирањето заштеди за инвестиции 
во имот. Покрај тоа, извештајот нагласува дека жените може да се соочат 
со непропорционални бариери во пристапот до финансиски производи 
кои вообичаено се користат за финансирање со цел стекнување земјиште 
и станови, особено штедни сметки и хипотеки и може да се соочат со 
дискриминација на пазарите на имот поради недостаток на преговарачка 
моќ.

Збирно, овие фактори придонесуваат за циклус на економска неповолност 
за жените, попречувајќи ја нивната способност да градат богатство преку 
сопственост на имот. Влијанието се протега надвор од непосредните 
финансиски ограничувања, што влијае на долгорочната економска 
сигурност, независноста и потенцијалот за акумулација на богатство.

ВО НЕЈЗИНО ИМЕ

По смртта на татко ми, изгубив дел од среќата. (...) Со брат ми и 
мајка ми ја покренавме оставинската постапка, а за поделбата не 
ни разговаравме бидејќи нашите родители веќе одлучија сè да се 
подели на еднакви делови: тоа беше обична формалност. Сепак, не 
бев подготвена за она што следуваше. По поделбата на имотот, се 
соочив со многу навреди и критики од членовите на семејството, 
колегите, како и пријателите, па дури и од некои студенти... 
Обвинувањата беа грозни и доаѓаа од сите страни („Никогаш 
нема да уживаш!“, „Ти прави брат ти муабет?“, „Никогаш не би 
му го направил ова на свој брат“, „Како маж ти ти дозволи да ја 
направиш оваа глупост?“, „Треба да осеќаш вина што си го срамиш 
братот“ итн.) Дури и оние на кои им се допадна мојот чин, не можеа 
јасно да го кажат тоа. Но, ниту едно од овие обвинувања и пцовки 
не ја спомна мајка ми бидејќи според нашите „традиционални 
вредности“, по смртта на сопругот, синот го добива богатството: 
ниту мајката ниту сестрата или сестрите. (...) Дали се чувствував 
лошо што го „преполовив“ богатството на брат ми? Овие обвинувања 
често му ги кажувам на брат ми, кој се смее и вели: „...Ние сме 
многу привилегирани што нашите родители работеле цел живот за 
да можеме и да го сочуваме и да го негуваме тоа што нам ни го 
оставиле“.

Арта Меро професорка од областа на семејството и наследството, 
го споделува своето лично искуство по смртта на својот татко 
и ја расветлува сложеноста на наследството и општествените 
очекувања околу родовите улоги и семејната динамика.

https://www.mollekuqja.mk/author/arta-mero

ПРАВНА АНАЛИЗА

Устав на Република Северна Македонија

Уставот на Република Северна Македонија ги гарантира основните 
слободи и права на нејзините граѓани.22 Еднаквоста е една од граѓанските 
и политичките слободи и права утврдени во член 9. Според овој член, сите 
граѓани уживаат еднакви слободи и права, без разлика на пол, раса, боја на 
кожата, национално и социјално потекло, политичко и верско уверување, 
имотна и социјална положба. Понатаму, сите се сметаат за еднакви пред 
Уставот и законот.23

Уставот го гарантира правото на сопственост на имотот24 и правото на 
наследство.25 Според овие одредби, на физичките и правните лица им 
се дава право на сопственост, а со тоа право следуваат и соодветни 
давачки. Овој динамичен однос е дизајниран да придонесе не само 
за благосостојбата на индивидуалниот сопственик на имот, туку и за 
целокупната благосостојба на заедницата. Уставот делува како штит, јасно 
заштитувајќи ги сопствениците од неоправдано одземање на нивниот 
имот или поврзани права. Принципот е сосема јасен: никому не може 
произволно да му се одземе имотот, освен во случаи кога е во прашање 
поголем јавен интерес, како што е определено со закон.26

И покрај овие формални гаранции, во 2013 година само 16,63 % од записите 
ги наведоа жените како сопственички или сосопственички на имот во 
Северна Македонија, при што овој број се искачи на 27,27 % во 2019 година27 
и на 29 % во 2023 година. Овој дел од анализата има за цел детално да 
ги испита релевантните правни норми за да ги открие потенцијалните 
јазови во законодавството или во неговата практична имплементација, 
потенцијално придонесувајќи за забележаната разлика каде жените 
поседуваат само дел од имотот во земјата.

22	  Устав на Република Северна Македонија. „Службен весник на РМ“ бр.1/92, 31/98, 91/01, 84/03, 107/05, 3/09, 	
	 49/11 и 6/19.
23	  Исто. Член 9.
24	  За целите на оваа правна анализа, термините имот и недвижен имот ги користиме наизменично. Во 	
	 рамките на анализата и двата поими се однесуваат на недвижни предмети или ствари дефинирани со 	
	 Законот за сопственост и други стварни права.
25	  Устав на Република Северна Македонија. „Службен весник на РМ“ бр.1/92, 31/98, 91/01, 84/03, 107/05, 3/09, 	
	 49/11 и 6/19. Член 30.
26	  На пример, како во случаите на експропријација.
27	  ФАО и ГИЗ (2020). Постигнување на индикатор SDG (ЦОД – Цели за одржлив развој) 5.а.2 на Западен 	
	 Балкан  и пошироко. Партнерства за родова еднаквост во сопственоста и контролата на земјиштето 2020 	
	 (Partnerships for   Gender Equality in Land Ownership and Control). Достапно на: https://bit.ly/3UPWtYa 

https://bit.ly/3UPWtYa

Право на сопственост

Законот за сопственост и други стварни права28 го зазема централното 
место како клучно законодавство кое го регулира правото на сопственост. 
Во Северна Македонија правото на сопственост го имаат сите домашни 
и странски лица, како и правни лица.29 Законот признава три различни 
подоблици на поделена сопственост: сосопственост, заедничка сопственост 
и етажна сопственост.30 Нашата анализа внимателно го разгледува правото 
на заедничка сопственост и во брачните и во вонбрачните31 заедници. Ја 
истражуваме оваа тема со цел да се разоткријат и разберат родовите 
разлики во сопственоста на имотот.

Заедничка сопственост

Заедничката сопственост, како што е дефинирано со закон, се јавува кога 
повеќе лица ја делат сопственоста на неподелена ствар. Она што ја издвојува 
е тоа што иако деловите на секој поединец се определиви, сепак не се 
однапред определени. Оваа специфична форма на сопственост се јавува 
во различни околности, како што се во рамките на брачните и вонбрачните 
заедници, наследничките заедници, семејните заедници и други случаи 
определени со закон.32

Заедничка сопственост во брачна и вонбрачна заедница

Во бракот и вонбрачните заедници, имотот може да добие и заеднички 
и посебен статус. Сите работи стекнати за време на овие односи 
претставуваат заедничка сопственост. Од друга страна, имотот добиен 
преку наследство, подарените средства или предметите што се користат 
исклучиво за потребите на едниот партнер, спаѓаат во категоријата посебен 
имот.33

Кога станува збор за управување и користење на својот заеднички имот, 
сопружниците и партнерите одлучуваат заеднички и за секоја значајна 
одлука потребен е меѓусебен договор.34 Тоа значи дека ниту една од 

28	  Закон за сопственост и други стварни права. „Службен весник на РМ“ бр.18/01, 139/09 и 35/10.
29	  Исто. Член 2.
30	  Исто. Член 30.
31	  Во член 13 од Законот за семејството („Службен весник на РМ“ бр.80/92, 9/96, 38/04, 33/06, 84/08, 67/10, 	
	 156/10, 39/12, 44 /12, 38/14, 115/14, 104/15 и 150/15 и „Службен весник на РСМ“ бр.53/21 и 199/23), вонбрачната 	
	 заедница е дефинирана како животна заедница помеѓу маж и жена кои не се во брак согласно одредбите 	
	 од Законот за семејство и траат најмалку една година. Оваа заедница се смета за еднаква на брачната 	
	 заедница во однос на правото на меѓусебна финансиска поддршка и имот стекнат за време на нејзиното 	
	 траење.
32	  Исто. Член 59, став 2.
33	  Исто. Членови 66, 67 и 68.
34	  Исто. Член 70.

страните не може самостојно да го користи, продава или на друг начин да 
го товари својот дел без експлицитна согласност со другата страна. Сепак, 
има простор за флексибилност. Сопружниците или партнерите можат во 
писмена форма да се договорат за поинакво управување и располагање со 
заедничкиот имот. Овој писмен договор може да го делегира управувањето 
и користењето на заедничкиот имот, или дел од него, само на еден од нив.

Поделба на заеднички имот

За време на бракот или вонбрачното партнерство или по неговото 
завршување, сопружниците или партнерите имаат можност да го поделат 
заедничкиот имот, со што се настанува режим на посебен имот.35 Во 
случаите кога не е постигната спогодба, по барање на еден од нив, 
поделбата на заедничкиот имот ќе ја изврши судот. Судот генерално поаѓа 
од поделба на заедничкиот имот на еднакви делови, но може да додели 
поголем дел на еден поединец, доколку тие можат убедливо да покажат 
значително поголем придонес во заедничкиот имот.36 Освен тоа, ако судот 
утврди дека на една од страните ѝ припаѓа значително помал дел, може да 
одлучи тој дел да ѝ се надомести во пари.37

Ова предизвикува загриженост, особено имајќи ги предвид значителните 
родови јазови во учеството во работната сила и вработувањето. Како што 
беше објаснето во претходните делови од оваа анализа, официјалната 
статистика покажува дека поголемиот дел од работоспособните жени се 
категоризираат како економски неактивни, што значи дека се надвор од 
пазарот на трудот и се финансиски зависни од други членови на семејството. 
Дополнително, поголемиот дел од овие економски неактивни жени не 
бараат вработување поради семејни или обврски поврзани со грижа. 
Додека овие жени го носат товарот на домашната работа и неплатената 
нега, нивниот труд не е финансиски компензиран. Потенцијален ризик е 
дека во такви сценарија сопругот или партнерот може да покаже поголем 
финансиски придонес во заедничкиот имот, што веројатно ќе резултира со 
поголем дел да му биде доделен. На пример, судот може да му ја додели 
семејната куќа на сопругот поради неговиот поголем финансиски придонес, 
оставајќи ја сопругата со одреден паричен надоместок, но без дом. За да 
се разбере влијанието и правичноста на поделбата на имотот, неопходно 
е дополнително истражување на практиките на судовите при поделбата 
на заедничкиот имот. Ова би разоткрило дали сегашната законска рамка 

35	  Исто. Член 74.
36	  Исто. Член 75.
37	  Исто. Член 78.

и нејзината практична имплементација обезбедуваат родова еднаквост и 
правични резултати при поделбата на заедничкиот имот.

Продажба на имот и запишување на недвижен имот во јавна 
евиденција

Во рамките на Законот за облигационите односи38 постојат различни 
начини за пренос на правото на сопственост.39 Во нашата анализа го 
стеснуваме фокусот на преносот преку договори за продажба, метод што 
широко се практикува во трансакциите со недвижности. Надвор од ова, 
навлегуваме во регистрацијата на заедничкиот имот во јавната евиденција 
и во брачните и во вонбрачните заедници.

Според законот, секој договор за продажба на недвижен имот треба да се 
формализира во писмена форма. Писмениот договор дополнително мора 
да биде заверен кај нотар.40 Во суштина, нотарите служат како клучен 
филтер преку кој се пренесува правото на сопственост, вклучувајќи ја 
и заедничката сопственост, и последователно се запишува во јавните 
евиденции. Овој дополнителен чекор додава слој на правна сигурност на 
трансакцијата. Запишувањето се врши во Катастарот на недвижности, 
јавна книга во која се официјално документирани правото на сопственост 
и другите стварни права.

Некои од основните принципи на Законот за катастар на недвижности41 го 
вклучуваат „начелото на конститутивност на запишувањето“ и „начелото 
на задолжително запишување“. Она што овие принципи суштински 
имплицираат е дека правото на сопственост се воспоставува преку негова 
задолжителна регистрација во Катастарот.42

Како што беше образложено во претходниот дел од оваа правна 
анализа, имотот стекнат за време на брак или за време на вонбрачна 
врска претставува заедничка сопственост. Законот за сопственост и 
други стварни права, конкретно во членот 69, го предвидува уписот на 
заедничкиот имот. Првиот став предвидува дека правото на заедничка 
сопственост се запишува во јавните книги на името на двајцата брачни 

38	  Закон за облигациони односи. „Службен весник на РМ“ бр.18/01, 04/02, 84/08, 81/09, 161/09, 123/13 и 	
	 „Службен 	весник на РСМ“ бр.215/21 и 154/23.
39	  На пример, со договор за продажба, договор за размена, договор за подарок, договор за пренос на имот во 	
	 текот на животот, договор за доживотна издршка.
40	  Исто. Член 443.
41	  Закон за катастар на недвижности. „Службен весник на РМ“ бр. 55/13, 41/14, 115/14, 116/15, 153/15, 192/15, 	
	 61/16, 172/16, 64/18 и „Службен весник на РСМ“ бр.124/19.
42	  Исто. Членови 142 и 143.

другари како нивен заеднички имот. Меѓутоа, вториот став воведува една 
клучна одредба:

„ Ако во јавните книги како сопственик на заедничкиот имот е запишан 
само едниот од брачните другари, ќе се смета дека уписот е извршен на 
името на двајцата брачни другари. “ 43

Интервјуата со експертите44 и правните брифови45 ја расветлија 
претпоставената намера зад овој втор став од член 69 – да се заштитат 
интересите на сопружниците или партнерите кои можеби не биле 
формално регистрирани како заеднички сопственици во минатото. 
Додека оваа формулација ги штити правата на заедничка сопственост 
на нерегистрираниот брачен другар, специфичниот јазик што се користи 
внесува одредено ниво на правна нејасност – отвора можност заедничката 
сопственост да биде запишана исклучиво на име на едно физичко лице. 
Оваа одредба е во колизија и со Законот за катастар на недвижности и 
неговите принципи за конститутивност на запишување и задолжително 
запишување. Потребно е дополнително истражување на практичната 
имплементација за да се утврди дали оваа одредба, наменета како исклучок 
од општото правило, рутински се применува како стандардна пракса.

Во консултациите со нотарите за потребите на оваа анализа, нотар46 го 
потврди ова согледување, нагласувајќи дека не постои законска обврска 
за запишување на имотот под името на двајцата сопружници.

Според моето искуство, доминантна практика е да се регистрира 
имотот под името на сопругот. – Нотарка, 50

Таа смета и дека кај граѓаните недостига свест за законските одредби за 
заедничка регистрација на имотот. Потврдувајќи ја оваа перспектива, друг 
нотар47 исто така призна дека според своето искуство, и покрај законската 
одредба за заедничка регистрација, овој член не се применува доследно 
во праксата. Сепак, тој истакна дека кога ги едуцира страните вклучени 
во трансакција за заедничка регистрација на имот, генерално постои 
кооперативен одговор без „отпор“.

43	  Закон за сопственост и други стварни права. „Службен весник на РМ“ бр.18/01, 139/09 и 35/10. Член 69 став 2
44	  Интервју со ФАО експертка, февруари, 2024 година.
45	  Митиќ, Кристина (2018). Како да се промовира пристапот на жените до недвижен имот во ПЈР 		
	 Македонија: преглед на законодавната рамка: Краток правен преглед за регулирање на правата 		
	 на сопственост врз недвижен имот стекнат за време на брачна заедница и заеднички живот во 	 ПЈР 	
	 Македонија (на англиски). Вашингтон: Група на Светска банка. Достапно на: https://documents.worldbank.	
	 org/en/publication/documents-reports/documentdetail/395951530194326671/legal-brief-on-the-regulation-of-	
	 ownership-rights-over-immovable-property-acquired-during -брачна заедница-и-соживот-во-Македонија 
46	 Консултативна средба кај нотар, февруари, 2024 година.
47	 Консултативна средба кај нотар, февруари, 2024 година.

https://documents.worldbank.org/en/publication/documents-reports/documentdetail/395951530194326671/legal-brief-on-the-regulation-of-ownership-rights-over-immovable-property-acquired-during-marital-union-and-cohabitation-in-fyr-macedonia
https://documents.worldbank.org/en/publication/documents-reports/documentdetail/395951530194326671/legal-brief-on-the-regulation-of-ownership-rights-over-immovable-property-acquired-during-marital-union-and-cohabitation-in-fyr-macedonia
https://documents.worldbank.org/en/publication/documents-reports/documentdetail/395951530194326671/legal-brief-on-the-regulation-of-ownership-rights-over-immovable-property-acquired-during-marital-union-and-cohabitation-in-fyr-macedonia

Од клучна важност е и имотниот лист, јавен документ што служи како 
доказ за регистрираните права на сопственост.48 Доколку еден од брачните 
другари не е запишан во Катастарот, добивањето имотен лист на нивно 
име станува предизвик. Додека нивното право на заедничка сопственост 
е законски заштитено, тие може да наидат на потешкотии при докажување 
на нивната сопственост, што потенцијално ќе бара дополнителна 
документација, како што е извод од матичната книга на венчаните, во 
различни административни процедури. На пример, за ажурирање на нечија 
адреса во Министерството за внатрешни работи, потребен е доказ за 
живеалиште – најчесто документ со кој се потврдува сопственоста (како 
имотен лист) или договор за закуп. Во овој контекст, нерегистрираниот 
брачен другар можеби ќе треба да приложи извод од матичната книга на 
венчаните за да ја потврди својата заедничка сопственост или да обезбеди 
изјава за согласност од својот брачен другар како регистриран сопственик.
Освен споменатите административни потешкотии, неколку други проблеми 
се јавуваат кога имотот е регистриран исклучиво под името на едниот брачен 
другар. На пример, ако имотот е регистриран само под името на сопругот, 
се појавуваат потенцијални сценарија во кои тој би можел да го продаде 
имотот без согласност на својата сопруга. Во такви случаи, купувачот, 
постапувајќи со добра волја и несвесен за заедничката сопственост, е 
заштитен со закон. Повикувајќи се на принципите на доверба и точност на 
јавната книга, што ќе бидат елаборирани подолу, важно е да се напомене 
дека недостатокот на добра верба не може никому да се припише само 
затоа што не истражувал надвор од она што е регистрирано во јавните 
книги.49

Ситуацијата претставува уште поголем предизвик кога едниот партнер во 
вонбрачната заедница не е заведен како сопственик во јавната евиденција. 
Иако докажувањето на имотот стекнат за време на бракот е релативно 
едноставно, со изводот од матичната книга на венчаните каде е означен 
датумот на започнување на заедницата, докажувањето кога започнало 
вонбрачното партнерство претставува поголема потешкотија. Овие 
партнерства не се официјално регистрирани, а единствен правен критериум 
е заедницата да трае најмалку една година. Меѓутоа, докажувањето на ова 
барање може да биде сложено, имајќи ги предвид различните можности за 
живеење додека сопружниците живеат заедно.

48	  и Закон за катастар на недвижности. „Службен весник на РМ“ бр.55/13, 41/14, 115/14, 116/15, 153/15, 192/15, 	
	 61/16, 172/16, 64/18 и „Службен весник на РСМ“ бр.124/19, член 156.
49	  Закон за сопственост и други стварни права. „Службен весник на РМ“ бр.18/01, 139/09 и 35/10, член 150, став 	
	 3. 

Понатаму, доколку нема заедничка регистрација во вонбрачната заедница, 
документираниот сопственик потенцијално би можел да го продаде имотот 
без согласност на партнерот. Дури и за нотарите, вршењето на должно 
внимание при потврдувањето дали продавачот е во вонбрачна заедница би 
било повеќе од предизвик. За време на стручните консултации со нотарите, 
тешко беше да се сетат на случаи со партнери во вонбрачна заедница, 
веројатно затоа што продавачите често не го откриваат статусот на својата 
врска ако не се во брак. Во случаите кога имотот бил регистриран исклучиво 
под името на машкиот партнер, еден нотар наложил сопружниците да 
воспостават заедничка сопственост преку судска постапка. Следствено 
на тоа, жените во такви сценарија ќе треба да поминат низ скап и долг 
правен процес за да ја докажат својата заедничка сопственост.

Подеднакво значајни за оваа дискусија се гореспоменатите принципи на 
доверба и точност на јавните книги, вградени во Законот за катастар на 
недвижности и Законот за сопственост. Овие принципи претпоставуваат 
дека податоците регистрирани во јавната евиденција, како што е 
Катастарот, се точни.50 Следствено на тоа, лицето кое се потпира на 
овие информации, несвесно дека можеби се неточни, е заштитено од 
негативни последици.51 Нагласувајќи ги принципите на доверба и точност 
на јавните книги, еден нотар истакна дека се потпира на имотниот лист за 
утврдување на сопственоста, без понатамошна истрага за потенцијалните 
нерегистрирани сопственици во Катастарот52,.53.

Доколку поединецот не е регистриран како сопственик во јавните 
книги, тој има помалку права од регистрираниот сопственик. – 
Нотар, 60

Во спречувањето на такви сценарија како оние опишани во овој дел од 
анализата, најважно е да се спроведе должно внимание во нотарските 
практики. Во 2019 година, Организацијата за храна и земјоделство на 
Обединетите нации (ФАО – Food and agricultural organization) и Германското 
друштво за меѓународна соработка (ГИЗ – Deutsche Gesellschaft für 
Internationale Zusammenarbeit (GIZ) GmbH) објавија публикација Упатства 
за зајакнување на родовата еднаквост во нотарската пракса – Југоисточна 

50	  Закон за сопственост и други стварни права. „Службен весник на РМ“ бр.18/01, 139/09 и 35/10, членовите 	
	 150 и 151 и Законот за катастар на недвижности. „Службен весник на РМ“ бр.55/13, 41/14, 		
	 115/14, 116/15, 153/15, 192/15, 61/16, 172/16, 64/18 и „Службен весник на РСМ“ бр.124/19. Член 145.
51	  Исто.
52	  Консултативна средба кај нотар, февруари, 2024 година.
53	  Треба да се напомене дека нотарот појасни дека бара извод на венчани од продавачот и го проверува.

Европа.54 Дополнително, во 2021 година, ФАО и ГИЗ објавија конкретни 
упатства за Северна Македонија.55 Во двете публикации ја идентификуваат 
уникатната положба на нотарите во контекст на родовата еднаквост 
и имотните права и им нудат практични насоки за практикување на 
внимателност во ситуациите во кои се загрозени правата на жените.56 Како 
што е елаборирано во делот од оваа родова анализа која ги истражува 
сознанијата собрани од нашите консултации со нотарите, забележливо 
е дека само околу половина од нотарите-учесници биле запознаени со 
Насоките за зајакнување на родовата еднаквост во нотарската пракса 
– Југоисточна Европа. Меѓу оние кои се запознаени со Упатствата, 
мнозинството беа нотарки кои тврдеа дека активно ги вградуваат во 
својата пракса.

Право на наследство

Како што е утврдено во почетниот дел од оваа правна анализа, Северна 
Македонија уставно ги гарантира и еднаквоста и правото на наследство. 
Законот за наследување57 ја зајакнува оваа заложба со експлицитно 
утврдување на еднакви наследни права за сите граѓани под исти услови. 
Во овој дел одблиску ги разгледуваме Законот за наследување, Законот за 
вонпарнична постапка58 и Законот за нотаријатот,59 како најрелевантни за 
оставинска постапка.

Според законската рамка, предмети и права што им припаѓаат на 
поединци се наследуваат,60 или со закон или врз основа на тестамент.61 
Законските наследници ги вклучуваат децата на починатиот (и биолошки 
и посвоени), сопружникот, родителите и посвоителите, браќата и сестрите, 
бабите и дедовците и потомците на овие членови на семејството. Законот 
дефинира три наследни редови, при што наследниците од поблиските 
наследни редови ги исклучуваат оние од подалечните.62 Првиот ред го 
сочинуваат сопружникот и децата кои наследуваат еднакви делови.63 

54	  ФАО и ГИЗ (2019). Насоки за зајакнување на родовата еднаквост во нотарската пракса – Југоисточна 	
	 Европа (Guidelines on Strengthening Gender Equality in Notarial Practices - South-East Europe). Рим. 		
	 Достапно 	 на: https://www.fao.org/3/CA2953EN/ca2953en.pdf 
55	  ГИЗ и ФАО (2021). Нотарски практики во Северна Македонија – Зајакнување на родовата еднаквост во 	
	 сопственоста на и управувањето со земјиштето (Notarial Practices in North Macedonia: Strengthening 	
	 Gender Equality in Land Ownership and Control). Рим. Достапно на: https://www.fao.org/3/cb5715b/		
	 cb5715b. pdf 
56	  Исто.
57	  Закон за наследување. „Службен весник на РМ“ бр.47/96. Член 3.
58	  Закон за вонпарнична постапка. „Службен весник на РМ“ бр.9/08.
59	  Закон за нотаријатот. „Службен весник на РМ“ бр.72/16, 142/16 и 233/18.
60	  Закон за наследување. „Службен весник на РМ“ бр.47/96. Член 2.
61	  Исто. Член 6.
62	  Исто. Член 12.
63	  Исто. Член 13.

https://www.fao.org/3/CA2953EN/ca2953en.pdf
https://www.fao.org/3/cb5715b/cb5715b.pdf
https://www.fao.org/3/cb5715b/cb5715b.pdf

Ако нема потомци, имотот се дели подеднакво меѓу неговите родители и 
сопружникот.64 Во третиот ред, наследството се дели подеднакво помеѓу 
бабите и дедовците по татко и мајка. Може да се појават бројни нијанси, 
особено кога некој наследник починал пред отворањето на наследството.

Откажување од наследство

Според законот, наследникот може да одлучи да не го прифати неговото 
наследство додека не заврши оставинската постапка. Официјалниот чин 
на откажување од наследство вклучува јасно и експлицитно одбивање 
изразено преку „изјава за откажување од наследство“. Стандардното 
правило е дека ако некој се откаже од своето наследство, се смета дека 
се откажале и неговите потомци, освен ако не е поинаку јасно наведено.65

Кога се размислува за откажување од наследство, клучно е да се нагласи 
дека овој чин не може да биде делумен или условен. Дополнително, секој 
обид за откажување од наследство што сè уште не е отворено, нема правна 
сила.66 Со други зборови, поединецот не може превентивно да се откаже од 
своето право на наследство пред да почине оставителот. Покрај тоа, од 
клучно значење е да се разбере дека штом е дадена изјава за откажување 
(или прифаќање) на наследството, таа генерално е неотповиклива. Се 
прават исклучоци и наследникот може да бара поништување ако изјавата е 
дадена под принуда, закана или поради измама или лажно претставување. 
За време на нашите консултации со нотарите, неколку од нотарите-
учесници потврдија дека ги едуцираат наследниците за сите овие аспекти 
на наследното право.

Едно лице може да го одбие својот дел со давање изјава за отстапување 
наследство на одреден наследник. Оваа изјава важи само доколку 
назначениот наследник се согласи да го прими тој дел од оставината.67

Во практична смисла, јасна е разликата помеѓу изјавите за откажување 
од наследство и изјавите со кои се отстапува наследство на одреден 
наследник. Кога поединецот се откажува од своето наследство, нивниот 
дел се распределува меѓу преостанатите наследници. Спротивно на тоа, 
ако некој одлучи да го отстапи својот наследен дел, тоа означува негова 
одлука да го пренесе својот дел на одреден наследник.

64	  Исто. Член 16.
65	  Исто. Член 128.
66	  Исто. Член 132.
67	  Исто. Член 131.

Оставинска постапка

Од 2008 година, кога стапи во сила Законот за вонпарнична постапка, 
оставинската постапка ја водат нотарите како повереници на судовите. 
Судот по службена должност поведува оставинска постапка по сознанието 
за смртта на поединецот.68 Потоа судот назначува нотар во рамките на 
јурисдикцијата за да го води случајот и ги обезбедува списите на предметот 
со сите релевантни документи.69 Како повереници на судот, нотарите се 
овластени да ги преземаат сите потребни дејствија и да ги носат сите 
одлуки, освен оние за кои законот поинаку пропишува.70 Доколку има 
приговор на решението на нотарот и во други случаи определени со закон, 
списите на предметот се враќаат кај надлежниот првостепен суд. Во 
спротивно, решението на нотарот станува правосилно, списите се враќаат 
во судот и се архивираат, а нотарот задржува копија од списите.71

Дали е доволно да се има добра законска рамка?

Студиите споменати во првото поглавје од оваа анализа нагласуваат 
дека иако законодавните реформи можат да имаат значително влијание 
врз сопственоста на имотот на жените, нивната ефикасност честопати е 
ограничена од постојаните општествени норми. Во средини каде жените 
генерално се перципираат како помалку вредни од мажите, овие вкоренети 
општествени норми можат да дејствуваат како бариери и да ја попречат 
целосната реализација на законските измени. Ова ја нагласува сложената 
врска помеѓу правните реформи и длабоко вкоренетите културни ставови 
кон родот, кои мора да се решат истовремено за да се постигне значаен 
напредок во родовата еднаквост и сопственоста на имотот.

68	  Закон за вонпарнична постапка. „Службен весник на РМ“ бр.9/08. Член 121.
69	  Исто. Член 126, став 2.
70	  Исто. Член 126, став 3.
71	  Исто. Член 134.

НАВЛЕГУВАЊЕ ВО ПОДАТОЦИТЕ: 
ИСТРАЖУВАЧКИ НАОДИ

Родови јазови во сопственоста

Официјалните податоци поделени по род за сопственоста во Северна 
Македонија во моментов се недостапни. Сепак, административните 
податоци од Катастарот,72 кои се поделени по род по барање, нудат 
вредни сознанија. Табела 1 го прикажува бројот на имотните евиденции во 
сопственост на мажи и жени, заедно со соодветниот удел во сопственоста 
на имотот. Важно е да се напомене дека бројот на имотните евиденции 
не мора да се изедначи со бројот на сопственици. На пример, една жена 
може да поседува повеќе имоти. Понатаму, податоците не прават разлика 
помеѓу различни сопственички права (на пр., сопственици поединци, 
сосопственици, заеднички сопственици), така што толкувањето треба да 
се применува со претпазливост.

Од 2023 година, достапните податоци нагласуваат значителни родови 
разлики, при што мажите сочинуваат 71 % од имотната евиденција во 
споредба со 29 % на жените (Графикон 1).

Графикон 1. Сопственост на имот на национално ниво, по род (2023)

Овој тренд е конзистентен во различни региони. Посебно за одбележување 
е највисокиот процент на имотни единици во сопственост на жени во 
Скопје со 36 %, додека најмал процент е забележан во Дебар и изнесува 
15 %. Овие наоди го нагласуваат постојаниот родов јаз во сопственоста на 
имотот низ Северна Македонија.

72	  Јавната книга во која службено се документирани правото на сопственост и другите стварни права.

71% 29%Вкупно

Мажи Жени

Табела 1. Родова распределба на сопственоста низ катастарските 
единици заклучно со 2023 година.

Единица за 
катастар

Евиденција 
за имот 
(мажи)

Евиденција 
за имот 
(жени)

Вкупна 
евиденција 
за имот

Процент на 
евиденција на 
имот (мажи)

Процент на 
евиденција 
на имот 
(жени)

Скопје 368.525 206.726 575.251 64 36

Штип 30.557 15.700 46.257 66 34

Гевгелија 26.534 13.473 40.007 66 34

Битола 86.438 44.974 131.412 66 34

Охрид 72.748 35.958 108.706 67 33

Берово 28.275 12.952 41.227 69 31

Велес 38.641 17.672 56.313 69 31

Ресен 20.558 9306 29.864 69 31

Кавадарци 32.762 13.333 46.095 71 29

Прилеп 69.994 28.587 98.581 71 29

Пробиштип 15.455 6208 21.663 71 29

Крива 
Паланка 39.839 15.766 55.605 72 28

Кочани 36.480 14.283 50.763 72 28

Демир 
Хисар 10.732 3888 14.620 73 27

Делчево 30.551 10.873 41.424 74 26

Неготино 14.680 5225 19.905 74 26

Куманово 98.002 34.061 132.063 74 26

Кратово 18.654 6386 25.040 75 26

Струмица 67.969 24.155 92.124 74 26

Свети 
Николе 24.020 8363 32.383 74 26

Виница 18.061 6073 24.134 75 25

Радовиш 26.698 8629 35.327 76 24

Единица за 
катастар

Евиденција 
за имот 
(мажи)

Евиденција 
за имот 
(жени)

Вкупна 
евиденција 
за имот

Процент на 
евиденција на 
имот (мажи)

Процент на 
евиденција 
на имот 
(жени)

Валандово 8633 2654 11.287 76 24

Македонски 
Брод 13.105 3812 16.917 77 23

Струга 48.411 12.658 61.069 79 21

Крушево 10.429 2688 13.117 80 20

Кичево 50.893 12.943 63.836 80 20

Тетово 125.140 25.430 150.570 83 17

Гостивар 64.851 13.098 77.949 83 17

Дебар 17.369 3135 20.504 85 15

Вкупно 1.515.004 619.009 2.134.013 71 29

Податоците добиени од Катастарот немаат поделеност по тип на имот, 
опфаќајќи ја евиденцијата за имотните права и на земјиштето и на другите 
недвижности (како куќи, згради или станови). Ова е жално бидејќи родовите 
разлики би можеле да бидат различни за сопственоста на земјиштето и 
останатите недвижности.

И покрај тоа што е постаро, изданието на Индексот за родова еднаквост 
за општините од 2016 година нуди подетални сознанија добиени од 
податоците од Катастарот на ниво на единиците на локалната самоуправа 
(ЕЛС), што укажува на сличен тренд.

Изданието на Индексот за родова еднаквост за општините од 2016 година 
фрла светлина врз разликите во сопственоста на имотот, црпејќи податоци 
од Катастарот на ниво на единиците на локалната самоуправа (ЕЛС). 
Генерално, жените имаат сопственички или сосопственички права во 31 % 
од евиденцијата на други недвижности и 23 % од евиденцијата на земјиште, 
што укажува на поголем диспаритет во сопственоста на земјиштето. 
Меѓутоа, поблиското испитување на ЕЛС открива уште поизразени 
родови јазови во одредени области. На пример, во Карпош жените имаат 
сопственички или сосопственички права во 42 % од другите недвижности, 
додека во Желино оваа бројка се намалува на само 4 %. Слично на тоа, во 
Центар жените имаат сопственички или сосопственички права во 40 % од 
земјишната евиденција, што е голем контраст со Боговиње, каде што таа 
бројка е само 8%.



30

ИМА ЛИ ЗЕМЈА ЗА ЖЕНИТЕ? – РОДОВА АНАЛИЗА ЗА СОПСТВЕНИШТВО НА ИМОТ

Табела 2. Родова распределба на земјиште и сопственост на други 
недвижности низ елс за 2016 година.

ЕЛС Записи 
за други 
недвижности 
(жени)

Записи 
за други 
недвижности 
(мажи)

Записи за 
земјиште 
(жени)

Записи за 
земјиште 
(мажи)

Удел на 
записи 
за други 
недвижности 
(жени)

Удел на 
записи за 
земјиште 
(жени)

Центар 39.250 60.332 7201 10.730 39 40

Карпош 33.936 47.123 7885 13.496 42 37

Аеродром 36.995 54.489 6973 12.216 40 36

Чаир 36.974 66.448 6738 11.934 36 36

Кисела Вода 60.564 95.398 12.955 23.619 39 35

Градско 731 2708 3906 7345 21 35

Град Скопје 263.205 470.799 76.218 171.711 36 31

Ѓорче Петров 19.332 40.478 9260 21.643 32 30

Битола 36.899 71.493 21.474 52.859 34 29

Петровец 2168 7287 5325 13.205 23 29

Охрид 22.678 41.186 20.118 50.000 36 29

Сопиште 2420 6152 7558 18.803 28 29

Шуто Оризари 4118 16.498 2159 5445 20 28

Чучер-
Сандево 1974 6150 10.579 27.184 24 28

Велес 15.818 36.854 9760 25.216 30 28

Карбинци 509 1745 2247 5842 23 28

Бутел 16.214 45.436 8659 22.603 26 28

Богданци 2345 6222 4818 12.583 27 28

Дојран 2353 4495 1984 5317 34 27

Гази Баба 15.111 39.633 11.373 30.548 28 27

Гевгелија 9214 21.638 8480 22.778 30 27

Прилеп 21.543 57.674 21.267 57.132 27 27

Ресен 4826 13.816 13.724 36.876 26 27

Штип 18.211 38.714 10.559 28.717 32 27

ЕЛС Записи 
за други 
недвижности 
(жени)

Записи 
за други 
недвижности 
(мажи)

Записи за 
земјиште 
(жени)

Записи за 
земјиште 
(мажи)

Удел на 
записи 
за други 
недвижности 
(жени)

Удел на 
записи за 
земјиште 
(жени)

Маврово и 
Ростуше 1745 5123 3617 10.152 25 26

Дебарца 330 1646 12.522 35.862 17 26

Новаци 375 1936 6490 18.595 16 26

Илинден 2266 9012 4597 13.257 20 26

Зелениково 639 1696 1567 4654 27 25

Кавадарци 9977 30.743 12.443 37.737 25 25

Берово 6347 17.301 20.005 60.987 27 25

Крива 
Паланка 10.431 27.908 53.972 164.698 27 25

Чашка 1690 5600 7287 23.052 23 24

Куманово 24.094 63.878 32.749 103.923 27 24

Зрновци 654 2379 2700 8786 22 24

Кочани 10.431 28.550 14.250 46.525 27 23

Росоман 697 3366 3098 10.157 17 23

Пехчево 3409 9943 7480 24.589 26 23

Свети Николе 4691 18.914 11.934 39.448 20 23

Долнени 360 3307 11.663 38.649 10 23

Неготино 4818 15.773 5242 17.615 23 23

Радовиш 5143 18.263 12.425 42.260 22 23

Кривогаштани 1169 5521 5895 20.203 17 23

Делчево 6318 19.524 28.727 98.848 24 23

Македонски 
Брод 2735 10.534 12.154 42.518 21 22

Струмица 14.761 35.340 10.961 38.387 29 22

Пробиштип 6371 22.328 16.299 57.828 22 22

Кратово 6025 21.838 34.265 123.791 22 22

Демир Хисар 1294 5813 10.504 38.729 18 21



32

ИМА ЛИ ЗЕМЈА ЗА ЖЕНИТЕ? – РОДОВА АНАЛИЗА ЗА СОПСТВЕНИШТВО НА ИМОТ

ЕЛС Записи 
за други 
недвижности 
(жени)

Записи 
за други 
недвижности 
(мажи)

Записи за 
земјиште 
(жени)

Записи за 
земјиште 
(мажи)

Удел на 
записи 
за други 
недвижности 
(жени)

Удел на 
записи за 
земјиште 
(жени)

Лозово 542 2107 2061 7795 20 21

Виница 5215 17.695 15.247 57.932 23 21

Ранковце 3336 12.028 16.389 62.354 22 21

Демир Капија 1134 4348 1983 7965 21 20

Кичево 9334 37.456 26.542 106.964 20 20

Валандово 2353 8026 4486 18.391 23 20

Старо 
Нагоричане 2490 9571 18.677 76.600 21 20

Теарце 546 4358 4907 21.032 11 19

Ново Село 1839 8659 6983 30.028 18 19

Македонска 
Каменица 2023 9563 11.899 53.453 17 18

Брвеница 510 4217 2665 12.063 11 18

Јегуновце 362 1950 3544 16.102 16 18

Струга 12.740 36.416 15.253 70.126 26 18

Тетово 12.577 47.067 6406 29.513 21 18

Крушево 3470 9885 4415 20.661 26 18

Босилово 1298 6664 5242 24.622 16 18

Василево 872 4721 4111 19.650 16 17

Могила 941 5474 5437 26.048 15 17

Вевчани 315 1568 597 2897 17 17

Чешиново-
Облешево 991 4712 6197 30.984 17 17

Студеничани 1031 3890 2706 14.147 21 16

Конче 391 3412 4043 21.257 10 16

Центар Жупа 406 4012 2811 15.441 9 15

Дебар 2510 15.043 2980 17.076 14 15

Пласница 300 2895 1299 8134 9 14

ЕЛС Записи 
за други 
недвижности 
(жени)

Записи 
за други 
недвижности 
(мажи)

Записи за 
земјиште 
(жени)

Записи за 
земјиште 
(мажи)

Удел на 
записи 
за други 
недвижности 
(жени)

Удел на 
записи за 
земјиште 
(жени)

Сарај 711 4964 3015 19.477 13 13

Гостивар 6489 35.061 5616 37.931 16 13

Арачиново 83 799 369 2625 9 12

Липково 124 2614 2435 20.028 5 11

Врапчиште 387 5648 1548 14.197 6 10

Желино 142 3256 1751 18.669 4 9

Боговиње 458 7132 1294 15.341 6 8

Вкупно 870.078 1.964.215 826.974 2.708.555 31 23

Увид од граѓанските судови

За да се процени процентот на мажи и жени со изјави за откажување од 
наследство или изјави за отстапување наследство на одреден наследник, 
барања за слободен пристап до информации од јавен карактер (БСИ) беа 
поднесени до 26 основни судови73 во Република Северна Македонија. Овој 
пристап за собирање податоци е избран затоа што, согласно законот и како 
што е објаснето во погоре, по завршувањето на оставинската постапка, 
нотарите ги враќаат списите на предметот до судовите, кои потоа ги 
архивираат. Собирањето на овие податоци директно од сите нотари 
поединечно би било сложена и предизвикувачка задача, со оглед на тоа 
што има 197 нотари во земјата.74

Во нашите барања за слободен пристап до информации, баравме податоци 
за бројот на изјави за откажување од наследство и изјави за отстапување 
наследство на конкретен наследник за претходните три години (од 2021 
до 2023 година). Побаравме податоците да се поделат по години и по пол 
на наследникот што ја дава изјавата или исказот. Одговори добивме од 22 
суда,75 но само седум обезбедија родово поделени податоци. Генерално, 

73	  Во земјава има 27 првостепени судови, од кои два во градот Скопје – Основен граѓански суд и Основен 	
	 кривичен суд. Останатите 25 судови имаат надлежност и за граѓански и за кривични предмети. Барањата 	
	 за слободен пристап до информации беа испратени до 26 од овие судови, со исклучок на Кривичниот суд 	
	 во Скопје, кој не води оставински постапки.
74	  https://www.nkrm.org.mk/index.php/pages/imenik-na-notari 
75	 Не добивме одговори за нашите барања за информирање од основните судови во Кавадарци, Охрид, 	
	 Прилеп и Кичево.

https://www.nkrm.org.mk/index.php/pages/imenik-na-notari

освен овие седум судови, другите нè упатија да бараме информации 
од нотарите кои постапуваат како судски повереници во оставинската 
постапка. Тие дополнително објаснија дека информациите во врска со 
изјавите и исказите за (откажување од) наследство и полот или родот на 
наследниците не се евидентирани во Автоматизираниот информациски 
систем за управување со судски предмети (АКМИС), што го прави 
невозможно автоматското извлекување. Во повеќето одговори, судовите 
појаснија дека поради значителниот број оставински предмети архивирани 
во изминатите три години, им недостасуваат човечки ресурси за рачно 
прегледување на досиејата и извлекување на бараните информации.

Ќе треба да го затвориме целиот суд на еден месец за да можеме да 
одговориме на вашето барање. – Машки судски службеник76

Некои судови исто така сметаа дека немаат законска обврска да ги дадат 
податоците, објаснувајќи дека штом овие информации не се внесени во 
системот АКМИС, тие во суштина би „создавале нови информации“ со 
рачно прелистување низ секој случај. Ваквиот став се заснова на нивното 
толкување на Законот за слободен пристап до информации од јавен 
карактер, поточно на дефиницијата за „информации од јавен карактер“.77 
Меѓутоа, според овој закон, информациите од јавен карактер не опфаќаат 
само податоци создадени од институциите, туку и информации што ги 
поседуваат. Во контекст на оставинската постапка, бидејќи списите на 
предметите се архивираат во основните граѓански судови, овие судови 
веројатно се иматели на бараните податоци. Ова се усогласува со 
одговорите од судовите кои дадоа информации како одговор на нашите 
барања за слободен пристап до информации.

Седумте судови кои обезбедија поделени податоци беа првенствено од 
помалите градови (Неготино, Кратово, Берово, Радовиш, Свети Николе, 
Гостивар и Дебар). Овие судови направија напори рачно да ги пребројат 
изјавите и исказите во секој поединечен предмет.

Иако не се статистички репрезентативни, податоците обезбедени од овие 
неколку помали судови истакнуваат модел кој вреди да се забележи, при 
што жените претставуваат значителен дел, кој се движи од 64 % до 84 % од 
лицата кои дале изјави за откажување од наследство во јурисдикциите на 
седум од 26 судови. Иако се интригантни, овие наоди се ограничени по обем 
и потребни се дополнителни истражувања за да се добие посеопфатно 

76	  Судски службеник преку телефонски разговор со истражувач на Реактор. Јануари, 2024.
77	  Закон за слободен пристап до информации од јавен карактер. „Службен весник на РСМ“ бр.101/19. Член 3.

разбирање за потенцијалните родови разлики и специфичните фактори 
кои влијаат на одлуките околу наследството.

Изјави за откажување од наследство 2021-2023

Поделените податоци обезбедени од седумте судови за изјавите со кои се 
отстапува наследство на одреден наследник укажуваат на тоа дека таквите 
изјави се релативно ретки, што претставува предизвик да се обезбеди 
сеопфатна анализа за какви било родови разлики во овој конкретен аспект.

Што велат нотарите?

Трансакции со заеднички имот

На стручните консултации со нотарите, главна тема на разговор беше 
улогата на родот во трансакциите со недвижности и наследството. Еден 
од највпечатливите наоди беше нееднаквоста во сопственоста помеѓу 
брачните парови. И покрај тоа што, како што е објаснето во правната 
анализа, имотот стекнат за време на брак или вонбрачна врска претставува 
заедничка сопственост,78 за време на трансакциите со недвижности, 
сопственоста на заеднички имот често била евидентирана на име на 
сопругот, без разлика дали тие продавале или купувале.

78	  За повеќе информации видете го Поглавје 3.4. од оваа анализа.

Во случај на продажба на заеднички имот, двајцата сопружници мора 
да потпишат договор за пренос на сопственоста на купувачот. Доколку 
само еден сопружник е заведен како единствен сопственик во јавната 
евиденција, потребна е писмена согласност од другиот сопружник доколку 
имотот бил купен за време на бракот. Временската рамка на купувањето се 
определува преку барање за различни документи (имотен лист, венчаница 
и сл.). Меѓутоа, ако купувачот купува недвижен имот поединечно, имотот 
автоматски се запишува на нивно име. Во овие ситуации, иако нотарите 
треба да практикуваат должно внимание, од нив не се бара да бараат 
доказ за брачната состојба на купувачот. Оваа практика мажите да се 
наведуваат како единствени сопственици на имотот се чинеше дека е 
поврзана со преовладувачкиот менталитет кој сè уште го перципира 
мажот како примарен хранител и главен придонесувач за финансиите на 
семејството. Традиционалниов поглед на родовите улоги може да влијае 
на начинот на кој се постапува со имотот во рамките на бракот, при што 
името на сопругот ќе биде приоритет на официјалните документи.

Кога станува збор за сопственоста на имотот, најчесто името на 
мажот стои на документите. Секако, има жени и парови кои ја 
делат сопственоста, но најчесто мажите се тие кои се наведени 
како сопственици. Доколку имотот е купен за време на брак, 
потребна ни е писмена согласност од сопругата за да го продадеме. 
Откриваме кога е купено со барање документи и собираме докази 
за наследните случаи. И купувачи се исто така главно мажи! Би 
рекла околу седум или осум од десет пати, маж купува. – Нотарка, 
40

Од друга страна, неочекуван тренд е забележан во интервјуата кога станува 
збор за сопственоста на имот кај паровите во вонбрачна заедница. Иако 
машките продавачи беа почести, ова може да се припише на фактот дека 
мажите генерално поседуваат повеќе имоти воопшто.79 Меѓутоа, кога овие 
парови купувале имот, повообичаено било заедничката сопственост да е 
евидентирана на име на двајцата партнери. Според нотарите, во случаи на 
продажба на имот додека се во вонбрачна заедница, не постојат однапред 
одредени чекори за да се потврди посебната или заедничката сопственост 
на продадениот имот. Ако другиот партнер сака да ги потврди своите 
права на имотот, треба да оди преку суд за да го стори тоа.

Кога се споредуваат трендовите на сопственост на имот помеѓу брачните 
двојки и паровите во вонбрачна заедница, може да се појават неколку 

79	 За повеќе информации видете го Поглавје 1/Табела 1 од оваа анализа.

фактори. Во случај на брачни парови, традиционалниот став дека сопругот 
е примарен хранител и одлучувач во врска со имотот може да влијае на 
тенденцијата имотот да се запише на негово име. Од друга страна, паровите 
во вонбрачна заедница би можеле да имаат попрогресивно и егалитарно 
разбирање на партнерството воопшто.80 Токму затоа тие може да го гледаат 
нивниот однос како порамноправен и може да бидат посклони да го запишат 
имотот на име на двајцата партнери, што одразува помодерно и правично 
разбирање на правата на сопственост. Дополнително, невенчаните парови 
може да имаат поголема потреба од правна заштита, што би можело да ги 
мотивира да ја формализираат нивната заедничка сопственост. Потребни 
се дополнителни истражувања за да се истражат основните причини за 
нееднаквоста во трендовите на сопственост на имотот помеѓу брачните 
парови и партнерите во вонбрачните заедници.

Ја истраживме и сложеноста околу продажбата на имот во случаи на развод. 
Еден од консултираните нотари ја опиша оваа ситуација како специфична, 
без јасни насоки за соодветниот тек на постапување. Кога разводот е 
финализиран за подолг период, генерално се претпоставува дека имотот е 
поделен. Друг нотар спомна дека тие обично се распрашуваат за правната 
основа за стекнување на имотот што се продава. Ова вклучува споредба 
на ситуацијата за да се утврди кога е стекнат имотот и кога лицето стапило 
во брачна заедница. Меѓутоа, нотарот наведе и вообичаена заблуда дека 
процесот на развод автоматски резултира со поделба на имотот, што не е 
случај според постојното законодавство (разводот и поделбата на имотот 
се два различни правни процеси).

Друг нотар ги нагласи законските услови за продажба на имот по разводот. 
Пресудата, изводот од матичната книга на родените и доказите за развод 
на бракот се сметаат за неопходни и треба да ги обезбеди сопружникот 
што продава. Дополнително, еден нотар сподели дека во вакви случаи 
бараат од продавачот да даде изјава под морална, материјална и кривична 
одговорност со која се потврдува дека не е во тек судска постапка. Ова 
беше истакнато како клучно бидејќи нотарите не можат да знаат дали се 
води постапка без оваа изјава.

Во случаи на развод барам дополнителна документација за 
продажба на имот. Барам пресуда, извод од матична книга на 
родените за да се утврди дали има белешка што укажува на крај 

80	 Марин Кларкберг, Рос М. Столценберг, Линда Џ. Вејт, Ставови, вредности и влез во заедничкиот живот 	
	 наспроти браковите (Attitudes, Values, and Entrance into Cohabitational versus Marital Unions), Social 	
	 Forces, том 74, број 2, декември, 1995 година, страници 609-632, https://academic.oup.com/sf/		
	 article-abstract/74/2/609/2233352?redirectedFrom=fulltext 

https://academic.oup.com/sf/article-abstract/74/2/609/2233352?redirectedFrom=fulltext
https://academic.oup.com/sf/article-abstract/74/2/609/2233352?redirectedFrom=fulltext

на бракот и изјава под целосна морална, материјална и кривична 
одговорност со која се потврдува дека не е во тек судска постапка 
за имотот што се продава. Без оваа изјава не можам да утврдам 
дали е во тек судска постапка, а ми недостига увид во случаите што 
се во моментов пред судот. – Нотарка, 50

Наследство

Интервјуата открија забележителна шема во врска со изјавите за откажување 
од наследство. Додека жените се примарни учесници во овие случаи, 
мажите исто така давале такви изјави, особено кога наследството било 
наменето за преживеаниот родител. Ова откритие сугерира дека мажите 
можеби се повеќе склони да се откажат од своето наследство кога тоа е во 
корист на преживеаниот родител, отколку во корист на брат или сестра, без 
оглед на полот, додека жените е подеднакво веројатно да го сторат тоа кога 
тоа е од корист за братот или родителот. Консултираните нотари појаснија 
дека откажувањето од наследство значи дека наследникот нема да добие 
никаков дел од наследството, а како што е подетално објаснето во правната 
анализа, нагласуваат дека откако ќе се направи изјава за откажување од 
наследство, не може да се промени во иднина. Сепак, и покрај тоа што 
нотарите вообичаено ги информираат вклучените страни за своите права и 
последиците од овие изјави за откажување од наследство, тоа вообичаено 
се сфаќа како семејна работа. Како резултат на тоа, странките често го 
решаваат проблемот дома, а потоа или самите доаѓаат кај нотарот или 
преку својот правен застапник со веќе донесена одлука.

Врз основа на моето искуство, овие изјави почесто ги даваат жените. 
Мислам дека тоа е традиционалниот начин на размислување. 
Жените ги знаат своите права, знаат дека според законот имаат 
право на наследство. Но, тие едноставно се чувствуваат како да 
не им припаѓа. Јас ги едуцирам за нивните права и за последиците 
доколку се откажат и се надевам дека сите други нотари го прават 
истото. – Нотарка, 50

Како што е објаснето во делот од оваа анализа посветен на барањата за 
пристап до информации од граѓанските судови, изјавите за отстапување 
наследство на одреден наследник беа релативно ретки. Дополнително, 
тие беа перципирани како родово неутрални во однос на родот на 
поединецот што имал поголема веројатност да даде таква изјава. Сепак, 
консултираните експерти забележаа дека овие изјави нешто почесто се 
даваат во корист на мажите, отколку на жените. Ова укажува дека иако 
чинот на отстапување наследство не е во самата природа поврзан со 

родот, може да има основни општествени или културни фактори кои 
влијаат на распределбата на наследството во корист на мажите. Покрај 
тоа, тие тврдат дека отстапувањето наследство на одреден наследник 
во повеќето случаи предизвикува данок на наследство.81 Следствено, 
поединците бараат начини да ги заобиколат даночните плаќања со 
издавање колективни изјави за откажување од наследство, што, во пракса, 
резултира со одредено лице да ги стекне имотните права. Потребни се 
дополнителни истражувања за да се истражат овие динамики и да се 
разберат пошироките импликации за родовата еднаквост во практиките 
на наследување.

Собирање податоци

Слично како и во судството, електронската евиденција сега е примарен метод 
на водење евиденција и кај нотарите, при што физичките книги во голема 
мера се укинуваат, освен една книга со потписи. Сепак, овие електронски 
записи не го вклучуваат родот на поединците вклучени во сопственичките 
процеси и се запишуваат само нивните имиња и презимиња. Дополнително, 
изјавите за наследување, без разлика дали се позитивни или негативни, 
се документираат само во записникот. Тоа значи дека од електронската 
евиденција не може да се утврди кој наследник каква изјава дал.

Родова еднаквост

Перцепцијата за родовата еднаквост кај нотарите варира во зависност од 
нивното лично и професионално потекло. Некои го дефинираат само како 
еднаквост на правата меѓу мажите и жените. Меѓутоа други, поприлагодени 
на прашањата, ја дефинираат како еднаквост меѓу половите во сите 
аспекти, вклучувајќи ги правата, обврските и можностите. Тие ја нагласуваат 
и потребата од поголема застапеност на жената во сите сфери на животот 
и можност за професионално напредување.

Жените формално и законски се еднакви со мажите, но жената 
треба да вложи двојно повеќе труд за да успее и да се истакне во 
професијата. Почетната точка можеби е иста, но жените имаат 
многу повеќе пречки на патот. – Нотарка, 50

Изненадувачки, само околу половина од нотарите кои беа дел од 
консултациите беа запознаени со гореспоменатите Насоки за зајакнување 

81	 Според законодавството за данок на имот во Северна Македонија, само наследниците од првата 		
	 наследничка линија (сопружник и потомци) не плаќаат данок на наследство.

на родовата еднаквост во нотарските практики во Југоисточна Европа. 
Сепак, меѓу оние кои беа запознаени со тоа, мнозинството беа нотарки кои 
тврдеа дека активно ги вградуваат тие принципи во својата практика.

Дел од нотарките кои ги консултиравме во нашата студија беа свесни дека 
иако правната рамка е соодветна, постои итна потреба за зајакнување на 
општествената свест. Тие тврдат дека мажите и жените се перципираат 
поинаку и дека е клучно да се подигне свеста и да се прилагоди примената 
на законите на различните менталитети низ целата земја. Тие тврдат дека 
иако лицата се свесни за своите права и нотари и адвокати ги едуцираат, 
жените често носат одлуки под влијание на традицијата и непишаните 
правила.

Спротивно на тоа, нивниот машки колега изрази поинаква перспектива. Тој 
смета дека во моментов има мал простор за подобрување на системот. 
Иако тој признава дека можеби имало случаи во минатото кога родовите 
разлики биле поизразени, тој тврди дека неодамна не забележал значителни 
родови разлики во неговата работа.

Клучно е да се истакне дека Комората на нотари во моментов не нуди 
никакви програми за обука фокусирани на родовата еднаквост во 
нотарската работа. Овој недостаток на организирана обука укажува на 
тоа дека не се посветува доволно внимание на овие критични прашања 
во рамките на професијата. Некои од нотарките кои беа консултирани 
ја истакнаа потребата од зголемена комуникација и споделување на 
најдобрите практики. Тие ја нагласуваат важноста на отворените дискусии 
за родовата еднаквост и нагласуваат дека иако постои законска регулатива, 
практичната поддршка е суштинска за вистински напредок.

ЗАКЛУЧОЦИ
Родовиот јаз во сопственоста на имотот е длабоко вкоренет во 
историските родови норми и стереотипи кои опстојувале со текот на 
времето. Овие норми се овековечени преку различни општествени канали, 
вклучувајќи литература, медиуми и културни практики. Тие доведоа до 
систематско исклучување на жените од сопствеништвото, врз основа на 
верувањето дека жените немаат финансиски знаења за управување со 
таквите средства. Како резултат на тоа, жените често се обесхрабрени да 
инвестираат во имот и финансиска независност, со што дополнително се 
влошува родовиот јаз.

Нееднаквостите во приходите и учеството на работната сила исто така 
придонесуваат за родовиот јаз бидејќи жените често се соочуваат со 
нееднакви можности и надоместоци во работната сила, што им го отежнува 
постигнувањето финансиска стабилност неопходна за сопственоста на 
имотот.

Освен тоа, социјалните очекувања и перцепциите за финансиската 
писменост играат значајна улога во продолжувањето на овој јаз. 
Стереотипите кои ги диктираат традиционалните родови улоги често 
ги наведуваат жените да му дадат приоритет на семејството пред 
кариерата, додека претпоставките за финансиската писменост на мажите 
дополнително ги ставаат во позиција на моќ и ги обесхрабруваат жените 
да ги бараат своите права или да донесуваат информирани одлуки за 
сопственоста на имотот.

Студиите исто така го нагласуваат значајното влијание на правата на 
сопственост на жените врз нивната благосостојба и дејствување, т.е. 
покажувањето дека поеднаквата распределба на имотот или сопственоста 
на имотот кај жените доведува до зголемено учество на жените во 
одлучувањето во домаќинството, што укажува на поголемо делување.

Пресекот на родовите и економските разлики поставува значителни 
предизвици за сопственоста на имотот кај жените во Северна Македонија. 
Пониските стапки на вработеност, високата економска неактивност и 
пониските плати ги попречуваат жените да ги соберат финансиските 
ресурси потребни за стекнување имот. Преголемата застапеност на жените 
меѓу неплатените семејни работници ја влошува финансиската зависност, 
ограничувајќи ги да делуваат при одлучување во имотните работи. 
Колективно, овие фактори го попречуваат влезот на жените на пазарот 

за недвижнини што влијае на нивната долгорочна економска сигурност 
и независност. Ова економско обесправување на жените го продолжува 
тековниот циклус на родови разлики во сопственоста на имотот.

Правната анализа на законите за сопственост и наследување во Северна 
Македонија открива сложена реалност. И покрај уставните гаранции за 
еднаквост, забележаната родова разлика во сопственоста на имотот, каде 
што жените поседуваат само дел од имотот во земјата, имплицира јаз 
меѓу законските одредби и практичната имплементација. Иако правната 
рамка е недискриминаторска во принцип, опстојуваат предизвиците таа 
да се имплементира, што го попречува пристапот на жените до имотот и 
контролата врз него.

И во брачната и во вонбрачната заедница, потребна е меѓусебна 
спогодба за значајни одлуки поврзани со управувањето и користењето 
на заедничкиот имот. Загриженост се јавува во врска со поделбата на 
заедничкиот имот, особено имајќи ги предвид значителните родови јазови 
во вработувањето и учеството на работната сила. Анализата ни открива и 
одреден степен на правна нејаснотија во Законот за сопственост и другите 
стварни права што дозволува заедничката сопственост да се регистрира 
исклучиво на име на еден брачен другар (или партнер). Додека законот го 
штити нерегистрираниот брачен другар или партнер, може да се појават 
предизвици при докажувањето на заедничка сопственост во пракса. 
Исто така, постојат загрижувачки сценарија каде што регистрираниот 
сопственик би можел да го продаде или да го товари заедничкиот 
имот без согласност на партнерот, особено во вонбрачните заедници. 
Спроведувањето на должно внимание во нотарските практики е од клучно 
значење за да се спречат ваквите ситуации, а потребни се дополнителни 
истражувања за да се утврди дали овој исклучок рутински се применува 
како стандардна практика.

Во однос на правото на наследство, Законот за наследување го зајакнува 
уставно загарантираното начело на еднаквост, обезбедувајќи еднакви 
наследни права на сите граѓани под исти услови. 

И покрај недостатокот на официјални податоци за сопственоста поделени 
по род, административната евиденција на Катастарот нуди вредни 
увиди за распределбата на имотот меѓу мажите и жените во Северна 
Македонија. Податоците на национално ниво од 2023 година откриваат 
значителен родов јаз, при што мажите имаат 71 % од имотната евиденција 
во споредба со жените 29 %, тренд кој е конзистентен во регионите. И 
покрај ограничувањата, како што е отсуството на разлики во сопственоста 

и поделба на типот на имотот во податоците, овие наоди ја нагласуваат 
постојаната родова разлика во сопственоста на имотот.

Барањата за слободен пристап до информации беа испратени до 26 
судови бидејќи нотарите ги враќаат списите на предметите во судовите 
по оставинската постапка. Само седум судови дадоа податоци 
поделени според полот, додека другите ги упатија истражувачите до 
нотари, наведувајќи го недостатокот на податоци во Автоматизираниот 
информациски систем за управување со судски предмети (АКМИС) и 
недоволните човечки ресурси. Седумте судови кои дадоа податоци беа 
првенствено во помалите градови, каде жените претставуваа значителен 
дел (64-84 %) од поединците што дале изјава дека се откажуваат од имотот. 
Сепак, податоците за изјавите за отстапување наследство беа ограничени, 
што е предизвик да се анализираат родовите разлики сеопфатно.

Консултациите со нотарите открија родова нееднаквост во сопственоста 
на имотот, особено кај брачните парови. Иако законот вели дека имотот 
стекнат за време на бракот претставува заедничка сопственост, 
заедничкиот имот честопати бил евидентиран само на името на 
сопругот за време на трансакциите. При продажба на заеднички имот, 
иако и двајцата сопружници мора да потпишат договор, нотарите не се 
обврзани да ја потврдат брачната состојба на купувачот. Интересно, 
во вонбрачните заедници, заедничката сопственост беше почеста, што 
одразува поправедно разбирање на правата на сопственост. Во случаите 
на развод, не постојат јасни упатства за нотарите кои продаваат имот, а 
нотарите обично се распрашуваат за правната основа за стекнување имот 
и брачната состојба на продавачот. Вообичаена заблуда е дека разводот 
автоматски резултира со поделба на имотот и мора да се исполнат 
специфични законски барања за продажба на имот по разводот.

Откриена е родова шема во изјавите за откажување од наследство, при што 
жените почесто даваат такви изјави. Сепак, беше наведено дека и мажите 
давале изјави за откажување од наследство, особено кога наследството 
било наменето за преживеан родител. Ова сугерира дека мажите можеби 
повеќе би се откажале од своето наследство за родител, отколку за брат 
или за сестра, додека жените подеднакво го прават тоа и за двајцата. 
Изјавите со кои се отстапува наследство на одреден наследник беа ретки 
и се сметаа за родово неутрални, но повеќето биле во корист на мажите. 
Ова укажува на тоа дека општествените или културните фактори можат да 
влијаат врз распределбата на наследството. Дополнително, отстапувањето 
наследство често е пропратено со данок на наследство, што ги наведува 
поединците да бараат начини да ги заобиколат даночните плаќања, па 
едно лице да резултира со стекнување права на сопственост.

Утврдувањето дали постои забележителен родов јаз во чинот на откажување 
од наследство и во назначувањето наследник е предизвик со оглед на 
моменталната состојба на собраните податоци. Иако електронската 
евиденција ги замени физичките книги за водење евиденција кај нотарите, 
тие немаат информации за родот и не прецизираат кој наследник каква 
изјава дал во изјавите за наследство.

Перцепцијата за родовата еднаквост кај нотарите варира, при што некои 
ја дефинираат како еднаквост на правата меѓу мажите и жените, а други ја 
нагласуваат еднаквоста во сите аспекти, вклучувајќи ги правата, обврските 
и можностите. Нотарската комора во моментов не нуди никакви програми 
за обука фокусирани на родовата еднаквост во нотарската работа, што 
укажува на тоа дека не се посветува доволно внимание на овие критични 
прашања во професијата.

ПРЕПОРАКИ:

1.	 Да се предизвикаат родовите стереотипи преку образование и 
подигање на свеста: ова може да се направи преку образовни 
иницијативи насочени кон училиштата, работните места и 
заедниците. Згора на тоа, родовите стереотипи може да бидат 
оспорени со поттикнување партнерства со медиумски платформи 
и културни влијателни лица за да се промовираат позитивните 
претстави на жените како сопственици на имот и носители на 
одлуки.

2.	 Да се затворат јазовите во вработеноста со предизвикување на 
општествените норми и очекувања, редистрибуција на неплатената 
домашна работа и подобрување на пристапноста до различните 
форми на организирана грижа за децата. Да се затворат јазовите 
во платите со имплементирање на Директивата на ЕУ за 
транспарентност на платите што ја покрива транспарентноста на 
платите и правичноста во платите, каде сите работници добиваат 
еднаква плата за еднаква работа. Ова ќе помогне да се премости 
јазот во економската моќ и делувањето и ќе им овозможи на жените 
да имаат поголема куповна моќ и можности за сопственост.

3.	 Да се обезбеди финансиска едукација и зајакнување на 
маргинализираните жени со воведување програми за финансиска 
писменост, фокусирање на инвестиции и управување со имот и 
обезбедување ресурси и поддршка за жените за пристап до заеми 
и финансиски услуги за стекнување имот.

4.	 Да се измени Законот за сопственост и други стварни права и 
другите релевантни закони, како што е Законот за катастар на 
недвижности за да се обезбеди задолжителна регистрација на 
заедничка сопственост под имињата на двата сопружника или 
партнери. Законот треба да продолжи да ги штити нерегистрираните 
заеднички сопственици, но одредбата треба да се третира како 
исклучок од правилото за регистрација на заедничка сопственост.

5.	 Да се измени целата релевантна легислатива со која ќе се 
воспостават јасни процедури за регистрација во јавната евиденција 
на нерегистрирани заеднички сопственици.

6.	 Да се измени целото релевантно законодавство (вклучувајќи го 
Законот за облигационите односи и Законот за нотаријатот) за да 
се обезбеди длабинска анализа и заштита на нерегистрираните 
заеднички сопственици во трансакциите со недвижности.

7.	 Да се подигне свеста во врска со одредбите за регистрација на 
заедничка сопственост и да се разгледаат финансиските стимулации 

како на пример да нема надоместок за заедничка регистрација во 
јавните книги. 

8.	 Да се инвестира во понатамошни истражувања за прашања поврзани 
со откажување од наследство и да се проценат ставовите поврзани 
со улогата на традицијата во практиките на наследување. Ова треба 
да се направи со репрезентативен примерок на национално ниво, со 
помошен примерок од жени со финансиски проблеми и жени кои 
живеат во сиромаштија.

9.	 Да се усвојат политики засновани на докази за справување со 
дискриминаторските практиките на наследување.

10.	 Да се застапува за собирање и објавување родово поделени 
податоци за сопственоста на имотот, вклучувајќи посебни податоци 
за сопственост на други недвижности и земјиште.

11.	 Да се ажурира АКМИС системот и електронската евиденција на 
нотарите за да се вклучат родови информации за поединци кои 
даваат изјави за откажување од наследство и да се обезбеди обука 
за вработените за важноста од собирање и одржување податоци 
поделени според родот.

12.	 Да се развијат програми за обука за нотарите фокусирани на 
родовата еднаквост во нотарската работа. Потребна е поголема 
соработка со Нотарската комора за да ја вклучи родовата еднаквост 
во своите програми за професионален развој.

